
2030ªЗБЕКИСТОН
   СТРАТЕГИЯСИ

ОГО¥ ВА ¥УШЁР НИГО¥
Рақамли тРансфоРмация ва 

кибеРхавфсизлик боРасида самаРадоР 
чоРа-тадбиРлаР қандай бўлиши кеРак?

Жиноятчиликка қарши курашиш йўналишидаги тадқиқотлар 
йилдан-йилга жиноятларнинг янги турлари пайдо 
бўлаётганини кўрсатмоқда. дунёни рақамлаштиришнинг 
юқори суръатда ривожланиши таъсирида жиноятлар 
шакллари ва уни содир этиш усуллари ҳам замонавийлашиб 
бораётгани янада ташвишлидир. бунинг натижасида ахборот 
технологияларидан фойдаланиб, шахсга ва унинг мулкига 
тажовуз қилишга қаратилган ҳуқуқбузарликлар, яъни 
кибержиноятчилик кўпаймоқда.

Таҳлиллар ва статистик маълумот-
ларга кўра, 2022 йилда кибержиноят-
лар ортидан келадиган йиллик глобал 
зарар 8,4 триллион долларга тенг бўл-
ган бўлса, 2026 йилда бу кўрсаткич 120 
фоиз ўсиб, 20 триллион долларга ети-
ши прогноз қилинмоқда. Шунингдек, 
айрим манбаларда таъкидланишича, 
2024 йилга келиб, кибержиноятлар гло-
бал трансмиллий жиноятларнинг уму-
мий сонидан кўра, 5 баробар кўпроқ 
содир этилиши кутилмоқда.

2025 йилда дунёда кибержиноят-
ларга қарши курашувчи тузилмалар 
давлат ва хусусий серверлари, булутли 
маълумот марказлари, шахсий компью-
тер ва қурилмаларида сақланадиган 
жами 2 минг зеттабайтлик (2 триллион 
терабайт) маълумотлар хавфсизлиги-
ни таъминлаши лозим бўлади. Чунки 
кибержиноятчиликнинг авж олиши оқи-
батида исталган корхона-ташкилотнинг 
маълумотлар базаси  киберҳужумга 

 учраши эҳтимолини рад этиб бўлмай-
ди. Бу борада мустаҳкам ҳимоя чо-
раларини кўриш талаб этилади. Шу 
сабабли ҳозир бутун дунёда кибержи-
ноятчиликка қарши курашишга ҳуқуқни 
муҳофаза қилувчи органлар фаолияти-
даги энг долзарб муаммолардан бири 
сифатида қаралмоқда. 

Бу глобал муаммо Ўзбекистон учун 
ҳам долзарб. Зеро, бутун дунёда бўл-
гани каби мамлакатимизда ҳам ахборот 
технологиялари жадал ривожланмоқда. 
Табиийки, бу жараёнда кибержиноятчи-
ликнинг олдини олиш устувор вазифа-
га айланади. Айни жиҳатлар эътиборга 
олиниб, 2022 йил 15 апрелда “Кибер-
хавфсизлик тўғрисида”ги қонун қабул 
қилинди. Қонунда киберхавфсизликни 
таъминлашнинг асосий принциплари, ки-
бермаконда шахс, жамият, давлат ман-
фаатларини ҳимоя қилиш борасидаги 
устувор вазифалар белгилаб берилган. 

АгрАр тАрмоқ

³ам даромад, ³ам ози¿-ов¿ат 
хавфсизлигида му³им усул

Эътибор берсангиз, баҳор адоқлаб, ёз арафасида бозорларимизда 
сабзавот маҳсулотлари, турли кўкатлар пайдо бўлади. 
Рўзғоримизга файз-барака олиб кирадиган бу каби сархил 
неъматлар, аслида, “тўқсонбости” усули маҳсулидир. буни 
истеъмолчи сифатида оддий одамлар яхши билмасликлари 
мумкин, лекин деҳқонлар яхши билади. нафақат билади, балки 
уни етиштириш бўйича етарлича тажрибага ҳам эга. 

НуқтАи НАзАроРОЛ ДАРДИ АРИЯПТИ
бмт бош ассамблеясида янграган 

нутқдан кейинги ўйлар
Президентимизнинг бмт бош ассамблеяси 78-сессиясидаги нутқи 
кенг қамровли, кун нафаси ва руҳи уфуриб турган, минтақамиз 
ривожига халал бераётган омиллар тўлақонли таҳлил қилинган 
концептуал дастур ўлароқ янгради. Ундаги масалалар марказий 
осиё халқларининг бир-икки йиллик эмас, балки ярим аср нари-
берисидаги изтиробларини ўзида мужассам этган. биргина орол 
денгизи фожиасини ўрганиб таҳлил қиларканмиз, унинг оқибатлари 
марказий осиё халқлари, хусусан, оролбўйида яшаган аҳоли учун 
нақадар оғриқли бўлганини кўрамиз. бунинг учун яқин ўтмишга 
юзланиб, тарих саҳифаларини бир оз варақламоқ кифоя.

ЯНги ЎзбекистоН руҳи

ТИНЧЛИК ВА БА¡РИКЕНГЛИККА ЧОРЛОВ

Юртимизда илм-
маърифатга эътибор, 
аждодлар меросини 
ўрганиш, тарғиб этиш 
ва ислом динининг 
инсонпарварлик, 
бағрикенглик, эзгуликка 
қаратилган ғояларини 
жамият маънавий 
ҳаётига йўналтириш 
муҳим ишлардан 
бўлмоқда. айниқса, 
“янги ўзбекистон — 
Учинчи Ренессанс” 
эзгу ғоясининг илгари 
сурилиши ва босқичма-
босқич амалга 
оширилиши бугунги 
глобаллашув жараёнида 
муҳим амалий 
қадамлардандир.

ислоҳот одимлАри

ЯНГИЛАНАЁТГАН ДЕ¥£ОНОБОД
одамлаР тУРмУш таРзини ҳам ўзгаРтиРмоқда
деҳқонобод тоғли туманлардан бири. 
аҳолисининг асосий қисми тоғ ва тоғолди 
жойларда истиқомат қилади. шу пайтга қадар 
асосан, чорвачилик ва деҳқончилик билан 
шуғулланиб келган. айтарли бирор корхона 
ёки ишлаб чиқариш мажмуаси бўлмагани 
боис, аҳоли бандлигини таъминлаш доимо 
ҳудудда катта муаммо эди. лекин ислоҳотлар 
самарасида бугун туманда вазият тубдан 
ўзгармоқда. буни эришилаётган натижалар 
мисолида ҳам кўриш мумкин. 

ЮксАлиш

илм-фан ва таълим. бу икки соҳа ўзаро чамбарчас боғлиқ 
бўлиб, жамиятни модернизация қилиш, техник ва технологик 
янгилаш, йирик стратегик лойиҳаларни амалга оширишда 
муҳим омил сифатида намоён бўлмоқда. шу билан бирга, 
мураккаб технологияларга асосланган “ўсиш нуқталари”ни 
аниқлашда зарур кўникмаларни шакллантиришда ҳам 
аҳамиятлидир. Умуман, илм-фан ва таълим интеграцияси 
математика, технология, муҳандислик ва санъат каби турли 
йўналишлар ўртасида ҳамкорлик имкониятини тақдим этади. 
бундай тизимли ёндашув орқали фанлараро муносабатлар 
ҳам янги босқичга кўтарилади.

ИЛм-фАН ВА ТАъЛИм 
ИНТЕГРАцИЯсИ 

мА¥сУЛИ 

Бугун геосиёсий майдонда турли 
низолар, этник тўқнашувлар, иқлим 
ўзгариши, очлик ва тенгсизлик, айир-
мачилик сингари умумбашарий муам-
молар кучайиб бораётир. Бу каби 
жараёнлар дунё ҳамжамиятини ҳами-
ша ҳушёрликка чақиради, ҳамжиҳат-
лик билан иш юритишга ундайди.  

Шу  билан  бирга, умумбашарий муам-
моларни бартараф этишда умуммил-
лий ғоя, умуминсоний туйғу, ўзаро 
муросакорлик асосий маслак бўлиши 
лозимлигини тақозо этади. Айни шу 
жиҳатларга эътибор қаратган ҳолда, 
Президент Шавкат Мирзиёев халқаро 
даражадаги саммит ва йиғилишларда 

тинчлик севарликка қаратилган илғор 
ташаббусларни илгари суриб, дунё 
ҳамжамиятини бирдамликда ишлаш-
га такрор ва такрор чақирмоқда. Янги 
 Ўзбекистон шу орқали ўз тараққиёт йў-
лида собитқадам эканини кўрсатмоқда.

Довон ошиб туман марказига кириб 
бораркансиз, равон йўллар, янгидан- 
янги ишлаб чиқариш объектлари, маи-
ший хизмат кўрсатиш мажмуалари, савдо 
дўконларини кўриб, кўзингиз қувнайди. 

Ҳар бир соҳада бўлаётган янгиланишлар 
туманнинг азалдан меҳнаткаш ва танти 
одамларининг турмуш тарзида, кайфия-
тида акс этмоқда. 

Жаҳон соғлиқни сақлаш ташки-
лоти маълумотига кўра, 2020 йилда 
19,3 миллион аҳоли хавфли ўсма ка-
саллигига чалингани ҳисобга олин-
ган. Илм-фанга умумий онкологик 
хавфли ўсмаларнинг 220 тури бор-
лиги маълум. Шулар ичида энг дол-
зарби қизилўнгач саратони (қилто-
моқ)дир. Бу билан дунё да ҳар йили 
600 мингдан зиёд бемор ҳисобга 

олинади. Бу рақам умумий ўсма ка-
салликларининг 3,1 фоизини ташкил 
қилиб, 8-ўринни эгаллайди. У, айниқ-
са, Эрон, Шарқий Хитой, Жанубий 
Африка, Россиянинг айрим шимолий 
ҳудудлари (Ёқутистон, Бурят ўлкаси, 
Бошқирдистон, Тува, Эвенкия), Турк-
манистон, Қозоғистон, Қирғизистон, 
Қорақалпоғистонда яшовчи маҳал-
лий аҳоли орасида кўп учрайди. Бу 
жараён “Осиё белбоғи” деб ном ол-
ган.

Бунга сабаб сифатида олимлар 
мазкур ҳудудларда яшовчи халқ ва 
элатларнинг ижтимоий-иқтисодий 
аҳволи, хусусан, овқатланишида 
ўзаро умумийлик ва ўхшашлик бор-
лигини кўрсатмоқда. 

“Т¤£сОНБОсТИ”

Ҳозир “тўқсонбости” усулида экин 
экишнинг айни пайти. Шу боис, деҳқон-
ларимиз эътиборини шу жараёнга 
қаратмоқда. Бинобарин, бу усулдан 
самарали фойдаланишнинг аҳамия-
ти катта. Одатда, “тўқсонбости” экин 
экиш ишлари кузнинг биринчи ойидан 
бош ланиб, ноябрь ойининг охири — 
декабр нинг бошларида тугалланади.

Деҳқончиликда мазкур усул бизда 
азалдан қўлланилади. Ерга қадалган 

уруғ ҳақиқий қиш кунлари, яъни уч ой 
давомида тупроқ остида тургани учун 
ушбу усул “тўқсонбости”, деб аталади.  

Мамлакатимиз аҳолисининг эртаги 
сабзавот маҳсулотларига бўлган та-
лабини тўлиқ қондириш мақсадида со-
вуққа чидамли экинлардан сабзи, пиёз, 
ош лавлаги, кўкатлар (кашнич, петруш-
ка, сельдрей, салат) каби экинлар “тўқ-
сонбости” усулида етиштирилади. 

Бу янги ташаббуслар умумбашарий муаммоларга 
¿аратилгани билан а³амиятлидир

мамлакатимиз “инсон қадри ва 
манфаатлари учун” ғояси асосида 
демократик ва адолат тамойилларини 
мустаҳкамлашга қаратилган туб 
ислоҳотлар йўлидан дадил илгарилаб 
бораётган экан, янги ўзбекистон 
тамаддуни ривожида ислом маърифати, 
диний бағрикенглик ғоялари муҳим 
маърифий мезон вазифасини ўташи айни 
ҳақиқатдир. 

Бошланиши 1-бетда

Бошланиши 1-бетда

ислоҳот одимлАри

Жорий йил 19 сентябрь куни БМТ Бош 
Ассамблеясининг 78-сессиясида ҳам Ўз-
бекистон Президенти халқаро минбар-
дан туриб ўзбек тилида дунё ҳамжамия-
тини бир ёқадан бош чиқариб ишлашга 
чақирди. 

Мазкур сессияда давлатимиз раҳбари 
янги Ўзбекистоннинг иқтисодий, ижти-
моий, сиёсий-ҳуқуқий ва маънавий-маъ-
рифий соҳадаги ютуқлари, ўтган йиллар 
мобайнида бажарилган амалий ишлар 
хусусида қисқача таҳлилларни келтириб, 
халқаро ҳамжамият қўллови билан Мар-
казий Осиёни тинч ва гуллаб-яшнаётган 
ҳудудга айлантириш мақсадида “Мар-
казий Осиё иқлим мулоқоти”ни жорий 
этиш ва, энг муҳими, БМТ Бош Ассам-
блеясининг “Марказий Осиё глобал иқ-
лим таҳдидлари қаршисида: умумий 
фаровонлик йўлида ҳамжиҳатлик” ре-
золюциясини қабул қилиш ҳамда “Мар-
казий Осиё ёшларининг кун тартиби 
— 2030” дастурини ишлаб чиқиш такли-
фини илгари сурди. 

Нутқда таъкидланганидек, мамлака-
тимиз “Инсон қадри ва манфаатла-
ри учун” ғояси асосида демократик ва 

Ҳудудда олиб борилган ислоҳотлар 
самарасининг кейинги беш йилдаги нати-
жаларини таҳлил этадиган бўлсак, бунда 
юқори самарадорликка эришилганига гу-
воҳ бўламиз. Жумладан, 2019 йилда са-
ноат маҳсулотлари ишлаб чиқариш ҳаж-
ми туман бўйича 543,6 миллиард сўмни 
ташкил этган бўлса, 2022 йилга келиб, бу 
кўрсаткич 1356,5 миллиард сўмга етди. 
Экспорт салоҳияти ҳақида гап кетганда, 
бундан беш йил аввал ҳудуддан атиги 
1,3 миллион долларлик маҳсулот хориж 
бозорларига чиқарилган. Жорий йил бо-
шидан буён ҳозирга қадар бу 8 миллион 
доллардан ошди. Йил якунига қадар экс-
порт ҳажми янада ортади. 

— Ишлаб чиқариш корхоналари таш-
кил этилиши, кичик бизнес ва оилавий 
тадбиркорликка кенг йўл очилиши ту-
файли натижаларимиз яхшиланиб бор-
япти, — дейди Деҳқонобод туман ҳоки-
мининг ўринбосари Шерзод Раҳимов. 
— Бу эса аҳоли бандлигини таъминлаш 
учун катта замин яратмоқда. Албатта, 
бугун тадбиркорларга кенг қулайликлар 
берилган. Бундан унумли фойдаланган 
ишбилармонларимиз тармоқларини яна-
да кенгайтириб, иш ҳажмини оширишга 
интилмоқда. 

Адирликда катта корхона 
қад ростлади   

Бир пайтлар янтоқдан бошқа нар-
са ўсмаган оддий адирликда бугун янги 
иншоот барпо этилган. Замонавий кор-

адолат тамойилларини мустаҳкамлаш-
га қаратилган туб ислоҳотлар йўлидан 
дадил илгарилаб бораётган экан, янги 
Ўзбекистон тамаддуни ривожида ислом 
маърифати, диний бағрикенглик ғоялари 
муҳим маърифий мезон вазифасини ўта-
ши айни ҳақиқатдир. 

Шунингдек, юртимизда “Меҳр” ин-
сонпарварлик миссияси доирасида можа-
роли ҳудудлардан 530 нафардан зиёд аёл 
ва бола юртимизга олиб келиниб, уларни 
соғлом ҳаётга қайтаришга доир ишлар 
қилингани таъкидланди. Бу фуқаролари-
миз соғлом мафкура асосида жамиятга 
қайтиши учун ҳар томонлама моддий ва 
маънавий кўмак берилганини ҳам унут-
маслик керак. Айниқса, жорий йил июнь 
ойида халқаро жамоатчилик БМТ бош қа-
роргоҳида мамлакатимизга қайтарилган 
ва янги ҳаёт бошлаган шахс лар тарихини 
уларнинг ўзидан эшитди. Албатта, мазкур 
хайрли ишлар Ўзбекистонда кечиримли-
лик, хайрихоҳлик тамойиллари устувор 
эканини кўрсатди. 

Глобал муаммолар жаҳон миқёсида-
ги улкан таҳдиду эврилишларни юзага 
келтирмоқда. Айниқса, терроризм хавфи 
бугун ўзгача тус ва кўринишда намоён 
бўлаётир. 

Давлатимиз раҳбари бунинг умумин-
соний аҳамиятига эътибор қаратган ҳол-
да “БМТга аъзо давлатлар халқаро 
терроризм каби умумий таҳдидга қар-
ши курашда янада бирлашиб, ҳаракат 
қилишлари керак”лигини таъкидлади. 

Сўнгги пайтларда юзага келаётган ди-
ний тоқатсизлик, исломофобия ҳолатла-
ри ҳам умуминсоний муаммолардан эка-
ни, унга асло йўл қўймаслик лозимлиги 
алоҳида тилга олинди. Жаҳон миқёсида 
динлараро бағрикенглик ва ҳамжиҳатлик 
ғояларини кенг тарғиб этиш мақсадида 
Ўзбекистонда ЮНЕСКО шафелигида 
“Динлараро мулоқот ва бағрикенг-
лик” халқаро марказини ташкил этиш 

 таклифи илгари сурилиши диний бағри-
кенглик тамойилини биргаликда, ҳам-
жиҳатликда амалга оширишга доир 
муҳим қадам бўлди.

Ўзбекистон неча минг йиллик тарих-
га эга илдизи бақувват, маърифат чаш-
масидан озиқланган, буюк даҳоларни 
бағрида улғайтириб, дунё цивилизация-
сига илм-фан, ислом маърифати билан 
беқиёс ҳисса қўшган бағрикенг диёрдир. 
Ўз даврида ислом маърифатининг эзгу-
ликка йўғрилган инсонпарварлик, жаҳо-
латга қарши маърифат билан курашиш 
ғоялари бугунги кунда ҳам долзарб са-
налади. 

Мазкур бой меросни ўрганиш ва кенг 
тарғиб этиш мақсадида “Янги Ўзбекистон 

— Учинчи Ренессанс” тамойили асосида 
янгича руҳда маърифий мезонлардан ту-
риб ёндашилаётганини Президентимиз-
нинг БМТ саммитидаги нутқи мазмунида 
ўз ифодасини топганини кўриш, англаш 
мумкин: “Диёримиз жаҳон илм-фани ри-
вожига беқиёс ҳисса қўшган, исломни 
илм-маърифат ва тинчлик дини сифа-
тида намоён этган Ал-Хоразмий, Беру-
ний, Ибн Сино, Имом Бухорий, Мирзо 
Улуғбек, Алишер Навоий сингари улуғ 

аллома ва мутафаккирлар ватани эка-
ни билан ҳақли равишда фахрлана-
миз. Шундай буюк олимларнинг бой 
меросини ўрганиш, исломнинг асл ин-
сонпарварлик моҳиятини чуқур очиб 
бериш мақсадида 2024 йил Ўзбекистон-
да “Ислом — тинчлик ва эзгулик дини” 
мавзусида халқаро конференция ўтка-
зиш ташаббусини илгари сурамиз”.

Ислом тинчлик ва эзгулик дини сифа-
тида ҳамиша инсоният ва жамият тамад-

дуни, маънавий ривожига ҳисса қўшиб 
келган. “Ўрта аср цивилизацияси”, “Тему-
рийлар даври цивилизацияси” каби ном-
лар билан тарих зарварақларидан ўрин 
олган тамаддунларнинг юзага келишига 
ислом дини, унинг бунёдкорлик, эзгулик-
ка қаратилган ғоялари тўғри англаниши 
асос бўлган. Хусусан, Хоразмий, Беру-
ний, Улуғбекнинг илмий кашфиётлари, 
Имом Бухорий, Имом Термизий каби-
ларнинг ҳадис илми ривожидаги хизмат-
лари, умуман, минтақамиз алломалари-
нинг математика, геология-минералогия, 
астрономия, тафсир, фиқҳ, адабиёт 
илми ривожи йўлидаги саъй-ҳаракатла-
ри мисли кўрилмаган маърифий тамад-
дунни юзага келтирди. 

Мазкур анъаналарни давом эттирган 
ҳолда бугун юртимизда Ўзбекистондаги 
Ислом цивилизацияси маркази, Имом 
Бухорий, Имом Термизий, Имом Мо-
туридий каби халқаро илмий-тадқиқот 

марказлари фаолият юритиши тарихий 
тараққиётнинг узвий давоми бўлди. 

Бу марказлар тарихан шаклланган ил-
мий масканларнинг амалий давомчиси 
сифатида ислом цивилизацияси ривожи-
га муносиб ҳисса қўшади, албатта. Улар 
бугун жамият ҳаётида соғлом эътиқодни 
шакллантириш, ислом маърифатини анг-
латиш, илмий тадқиқотлар орқали бой 
меросни кенг тарғиб этишдек муҳим вази-
фаларни бажармоқда. Шу боис, “Ислом 
— тинчлик ва эзгулик дини” мавзуси-
даги халқаро конференцияни ўтказиш та-
шаббусини илгари суриш замирида ислом 
динининг асл моҳиятини дунё ҳамжамия-
тига тушунтириш ва бу орқали диний низо-
лар, исломофобия, терроризм каби ёт ғоя-
ларга нисбатан ҳамжиҳатликда курашиш 
лозимлигига қаратилган умуминсоний ҳа-
ракатларга чорлов ётади. 

Бу ташаббуснинг долзарблиги ҳақи-
да фикр юритганда, аввало, қадимдан 
кўплаб маданиятларга бешик бўлган 
ва диний бағрикенглик борасида катта 
тажрибага эга юртимизда ушбу конфе-
ренция ўтказилишининг тарихий аҳа-
миятини ҳам унутмаслик лозим. Мазкур 
анжуманда қабул қилинадиган қарорлар 
ҳам нафақат мамлакатимиз, балки бутун 
ер юзида тинчлик ва фаровонликни таъ-
минлашга, терроризмнинг олдини олиш-
га хизмат қилиши билан аҳамиятлидир.

Умуман, ислом ҳамиша маърифат, 
эзгулик, тинчликсеварлик, бунёдкорлик-
ка чорлайдиган дин бўлиб келган. Унинг 
софлигини асраш ва тарғиб қилиш, маъ-
рифий жиҳатларини аждодларимизнинг 
бой маънавий мероси асосида дунё ҳам-
жамиятига тақдим этиш ўзаро тотувлик 
ва бирдамликнинг муҳим асоси бўлиб 
хизмат қилади. Чунончи, ҳамжиҳатликка 
қаратилган халқаро даражадаги анжу-
манларнинг ўтказилиши турли ёт ғоя-
ларга қарши кураш ва бу борадаги муам-
моларни биргаликда ҳал этишга йўл 
очади. Бу эса тинчлик ва барқарорликни 
таъминлашга қаратилган муҳим омил-
дир. Албатта, бу кўп миллатли Ўзбекис-
тоннинг диний бағрикенглик йўлидаги 
тажрибасини бутун жаҳон оммаси билан 
баҳам кўриш имконини беради. 

ТИНЧЛИК ВА БА¡РИКЕНГЛИККА ЧОРЛОВ
Бу янги ташаббуслар умумбашарий муаммоларга 

¿аратилгани билан а³амиятлидир

Музаффархон ЖОНИЕВ, 
Имом Термизий халқаро 
илмий-тадқиқот маркази 
директори в.в.б.

хона атрофи чиройли боғ кўринишини 
олмоқда.  

Лойиҳа қиймати 60 миллиард сўм бўл-
ган тикувчилик фабрикаси “Зарафшон 
текстиль” МЧЖнинг Деҳқонобод фили-
али ҳисобланади. Ушбу корхонани жо-
рий йил февраль ойида Президентимиз 
Қашқадарё вилоятига ташрифи чоғида 
очиб берганди. Бугун бу ерда 400 га яқин 
аҳоли бандлиги таъминланган. 

Тайёр трикотаж маҳсулотлари ишлаб 
чиқаришга мўлжалланган фабрика йи-
лига болалар ва хотин-қизларга мўл-
жалланган тўрт ярим миллион дона 
кийим-кечакни хорижга етказиб беришни 
мақсад қилган. 

—“Ёшлар дафтари”да рўйхатда турар-
дим, — дейди корхона тикувчиси Сетора 
Норқўчқорова. — Бирор жойда ишламас-
дим. Бу ерда янги ишлаб чиқариш фабри-
каси очилганини маҳалламиздаги ҳоким 
ёрдамчиси айтиб, мени шу ерга йўллан-
ма орқали жўнатди. Келиб учрашгандим, 
ишга олишди. Фаолият бошлаганимга икки 
ой бўлди. Маоши яхши, ўз иш ўрнимга эга 
бўлганимдан мамнунман. 

Айни пайтда тикув цехининг ўзида 
300 нафардан ортиқ хотин-қиз ишлайди. 
Уларга етарли имкониятлар яратилган 
бўлиб, ишга келиб-кетишда автобуслар 
қўйилган. Бундан ташқари, маданий ҳор-
диқ чиқаришларига ҳам шароит мавжуд.

— Мен иккинчи гуруҳ ногирониман. 
Уйда бекор ўтириб, рости касалланиб 
қолдим, — дейди Малика Эшқувватова. 
— Ногиронлигим туфайли бирор жой-
да ишлолмасам керак, деб ўйлагандим. 
Маҳалламизда “Аёллар дафтари”га 
рўйхатга олишганди. Бу ерда иш ўрни 
очилганини айтиб қолишди. Лекин яшаш 

жойимиз бу ердан 10 километр узоқда 
эди. Яқинроқ бўлганда ишлардим, дея 
афсусландим. Кейинчалик билсам, иш-
чилар учун автобус ажратилган экан. 
Маҳалламиз фаоллари ёрдами билан 
ишга жойлашдим. Мана, ҳозир бино-
йидек ишлаб юрибман. Ҳар ой бир ярим 
миллион сўм ойлик олиб, рўзғорга на-
фим тегмоқда. Оиламнинг кам-кўстини 
тўлдиришга ёрдам бериб, ўзимга бўлган 
ишончим ортди. Туманимизда шундай 
корхона очилганидан хурсандмиз. 

Иш бошлаганига кўп бўлмаган  филиал 
аллақачон ўз маҳсулотларини дунё бозо-
рида сотишни бошлаб юборди.

“Ким қилиб бераркан, дея 
қараб турмадик”

Туманнинг энг йирик қишлоқларидан 
бири Оқработ Сурхондарё вилояти би-
лан чегара ҳудудда жойлашган. У бугун 
обод масканлардан бирига айланган. 
Қишлоқнинг ички йўллари асфальт қи-
линиб, мактаб ва мактабгача таълим 
муассасалари янги кўринишга келти-
рилган. Жумладан, бир пайтлар эски, 
мослаштирилган болалар боғчаси ўрни-
да икки қаватли замонавий мактабгача 
таълим муассасаси қад ростлади. Барча 
шароит лар етарли бўлган ушбу боғчада 
150 га яқин бола тарбияланади.

— Шу соҳада 18 йилдан бери ишлаб ке-
ламан, — дейди ушбу мактабгача таълим 

ташкилоти раҳбари вазифасини вақтинча 
бажарувчи Турсуной Юсупова. — Олдин 
бир оз нарироқда мослаштирилган бинода 
боғчамиз бўларди. Кўп йиллар ўша жой-
да ишладим. Рости, мана шундай барча 
шароитлари мавжуд масканни орзу қи-
лардик. У ерда хоналар зах, қишда совуқ, 
ёзда иссиқ. Болалар дам олиш хоналари-
да шароит ўзига яраша эди. Дардимиз-
ни кимга айтишга ҳайрон эдик. Бугун эса 
ҳавас қиларли биномиз бор. Ҳатто қўшни 
қишлоқлардан ҳам ота-оналар фарзанд-
ларини олиб келяпти. 

Боғча ёнида жойлашган 7-сонли 
умумтаълим мактаби биноси ҳам 1986 
йилда қурилган. Мактаб директори 
Усмон Ҳайитовнинг айтишича, икки қа-
ватдан иборат билим маскани биноси 
анча йиллар таъмирга муҳтож аҳволда 
бўлган. Кейинчалик эса давлат дасту-
ридан 4 миллиард сўмдан ортиқ маблағ 
ажратилиб, тўлиқ таъмирланди. Ҳозирда 
мингдан ортиқ ўқувчи таълим олаётган 
бу даргоҳда ўқув хоналари, лаборато-
рия, кутубхона, спорт залида етарли ша-
роитлар яратилган. 

Яна бир жиҳати, қишлоқнинг ички йўл-
лари асфальт қилиниб, текис ва равон 
кўчага айлантирилди. 

— Мактаб ва боғчамиз каттагина маб-
лағ эвазига шу ҳолатга келтирилди, — 
дейди қишлоқ ёшларидан бири Жасур 
 Назаров. — Аммо ички йўлларимизни ҳам 
кимдир қилиб берар, деб кутиб ўтириш 
нотўғри бўларди. Шу сабаб, “Ташаббусли 

бюджет”да фаол иштирок этиш учун ҳара-
катни бошладик. Бирлашсак, барчасини 
уддалаш мумкин экан. Бир мавсумда бир 
километрдан ортиқроқ масофага асфальт 
қилиш учун лойиҳамиз билан ғолибликни 
қўлга киритдик. Белгиланган қисми янги-
лангач, одамларда қизиқиш янада ортиб, 
иккинчи мавсумда ҳам лойиҳамиз билан 
иштирок этдик ва муваффақиятга эриш-
дик. Шунингдек, учинчи мавсумда 14 кило-
метр масофага шағал ётқизиш ишларини 
ҳам “Ташаббусли бюджет”да қўлга кирит-
дик. Ростини айтганда, “Ташаббусли бюд-
жет” барчамизни бирлаштирди.

Ҳунарманд қиз орзуси 
амалга ошишига кўмак 

керак   
Моҳирўй Раҳмонова болалигидан 

чеварчиликка, гиламдўзликка қизиқди. 
Боиси, момосининг насиҳатлари билан 
оилада вояга етаётган ҳар бир қиз гилам 
тўқишни, бичиш-тикиш ва каштачиликни 
яхши билиш керак бўлган. Хонадонда де-
ярли ҳар ойда битта-иккита гилам тўқилиб, 
унинг тайёрлаш сирлари ёш қизларга ўрга-
тиб келинган. Қиш кунлари қўй жуни урчуқ 
орқали йигирилиб, ип-калава қилинган. 
Баҳор келиши билан кенг майдонларга қо-
зиқ қоқилиб, гилам тўқилган.

Бугун момоларидан қолган анъанани 
давом эттириб келаётган Моҳирўй уч 
кунда битта гилам тайёрлаб, буюртмачи-
ларга етказиб бермоқда. 

— Қадимий “шох”, “ғожари”, “бўтабў йин”, 
“чархпалак”  гиламларини тўқишни ўрганиб 
олганман, — дейди ҳунарманд қиз. — Бир 
донасини тайёрлашга уч юз минг сўмга 
яқин маҳсулот ишлатилади. Тайёр бўл-
гач, беш юз минг сўмдан сотамиз. Бундан 
ташқари, хўжалик эҳтиёжи учун керакли 
 бошқа буюмлар ҳам тўқиймиз. 

Гиламчилик билан бирга тикувчилик 
ҳам қиламан. Шу касбнинг ортидан ях-
шигина даромад топиб, тармоғимизни 
янада кенгайтириш ниятидаман. 

Меҳнаткаш, оддийгина қишлоқ қизи-
нинг орзулари бисёр. Аммо унга бир оз-
гина кўмак кераклиги кўриниб турибди. 
Қўл меҳнати орқали тайёрлаган гилам-
лари бугун фақат маҳаллий аҳоли то-
монидан сотиб олинмоқда. Аслида, бир 
оз ҳисоб-китоб қилинса, меҳнат ҳақига 
сотилган даромад камлик қилади. Лекин 
на илож, бундан ортиғини бозор кўтар-
майди. Ёш ҳунармандга туман мутасад-
дилари ҳамкорлар топишда кўмак бериб, 
имконият яратишса, кўпроқ даромад 
олишга шароит яратилади. 

Имтиёз тадбиркорларга 
катта имконият яратди  
Давлатимиз раҳбарининг 2022 йил 

30 декабрда “Республика ҳудудларини 
тоифаларга ажратиш ва тадбиркорлик-
ни қўллаб-қувватлашнинг табақалашти-
рилган тизимини жорий этиш чора-тад-
бирлари тўғрисида”ги фармонига кўра, 
ихтисослашуви ҳамда кичик бизнес учун 
мавжуд шароитдан келиб чиқиб мамла-
катимиз шаҳар ва туманлари 5 та то-
ифага ажратилди. Натижада туман ва 
шаҳар тоифасига кўра, тадбиркорларга 
солиқ имтиёзлари, субсидиялар берили-
ши белгиланди. Жумладан, Қашқадарё 
вилоятида биргина Деҳқонобод тумани 
5-тоифага киритилган.

— Жорий йилдан Президентимиз 
фармонига асосан, туманимиз тадбир-
корларга каттагина имтиёзлар тақдим 
этилди, — дейди Деҳқонобод туман дав-
лат солиқ инспекцияси раҳбари ўринбо-
сари Сафарқул Мудиров. — Бугун ҳуду-
димизда фаолият олиб бораётган соҳа 
вакиллари имтиёзлардан унумли фойда-
ланиб, олаётган даромади ҳисобига қў-
шимча йўналишлар очмоқда. Янги лойи-
ҳаларни ишга туширмоқда.

Маълумки, бешинчи тоифадаги ту-
манда фаолият олиб бораётган тадбир-
корлар учун фойда солиғи, айланмадан 
олинадиган солиқ ва ижтимоий солиқни 
тўлашларида имтиёзлар қўлланилмоқда. 
Шунингдек, рўйхатдан ўтган ва фаолият 
юритаётган якка тартибдаги тадбиркорлар 
жисмоний шахслардан олинадиган даро-
мад солиғининг қатъий белгиланган сўм-
маларини тўлашдан озод қилинди. Ҳозир-
да 650 дан ортиқ ЯТТлар бир ой давомида 
ўртача 60 миллион сўм, бир йил давоми-
да 720 миллион сўм даромад солиғининг 
қатъий белгиланган қисмини тўлаб келган 
бўлса, эндиликда ушбу маблағлар тадбир-
корларнинг ихтиёрида қолмоқда.

Айланмадан олинадиган солиқ ставка-
си 1 фоиз этиб белгиланиши натижасида 
туманда 900 дан ортиқ савдо ва хизмат 
кўрсатиш фаолияти билан шуғулланувчи 
тадбиркорлик субъектлари бир ой давоми-
да ўртача 300 миллион, бир йил давомида 
3 миллиард 600 миллион сўм солиқ тўлаб 
келган. Эндиликда бир ой давомида 75 
миллион, бир йил давомида 900 миллион 
сўм солиқ тўлайдиган бўлди.

Сирасини айтганда, юртимиздаги 
ислоҳот одимлари натижасида янги 
Деҳқон обод бўй кўрсатмоқда. Ҳар бир 
соҳада ўзгаришлар амалга оширилиб, 
энг муҳими, инсон қадри юксалиб, аҳо-
лининг турмуш тарзида ижобий ўзгариш-
лар бўлмоқда. Бу эса асосий мақсад 
сари фақат қадам олдинга ташланаётга-
нидан далолат беради.

Акбар РАҲМОНОВ,
“Янги Ўзбекистон” мухбири

ЯНГИЛАНАЁТГАН ДЕ¥£ОНОБОД
одамлаР тУРмУш таРзини ҳам ўзгаРтиРмоқда

ўринбосари, 
техника фанлари бўйича 
фалсафа доктори 

Саноат кооперацияси жадал ривож-
ланиб, Ўзбекистонда Россия инвести-
циялари ҳажми ошиб бормоқда. Муно-
сабатларнинг барча йўналишлари бў йича 
ҳамкорлик салмоқли даражада юкса-
лаётир. Саноат кооперациясини, энг 
аввало, машинасозлик, металлургия, 
энергетика, қайта ишлаш, тўқимачилик, 
озиқ-овқат саноати ва бошқа тармоқлар-
да кенгайтириш бўйича доимий фаолият 
юритувчи қўшма гуруҳ тузилган. Сўнг-
ги йилларда тоғ-кон ва металлургия, 

“Ўзбекистон — 2030” стратегиясидан 
ҳам бу йўналишда муҳим чора-тадбир-
лар ўрин олган. Хусусан, интернетдан 
тўсиқларсиз фойдаланиш учун зарур 
шарт-шароит яратиш баробарида мил-
лий интернет маконида киберхавфсиз-
ликни таъминлаш ҳамда фуқароларнинг 
интернетдан фойдаланиш борасидаги 
саводхонлигини ошириш устувор вази-
фалар сирасига киритилган.

Кибержиноятчиликнинг 
олдини олиш рақамли 

саводхонлик билан 
боғлиқми?

Кибержиноятчиликка қарши кура-
шишда ушбу турдаги жиноятларнинг ла-
тентлигини инобатга олиш керак бўлади. 
Мутахассислар фикрича, кибержиноят-
ларнинг латентлиги АҚШда 80, Буюк Бри-
танияда 85, Германияда 75, Россияда 90 
фоиздан юқоридир. Бу эса кибержино-
ятларнинг содир этилиши бўйича реал 
ҳолатлар статистикаси бундан ҳам юқо-
ри кўрсаткичларни ташкил этиши мум-
кинлигини кўрсатади. Шундай экан, ки-
бермаконда хавфсиз муҳит яратиш учун 
кибержиноятларга қарши  инновацион 
ёндашувлар асосида курашиш усуллари 
ишлаб чиқилишини тақозо этмоқда.

Бугун жаҳонда илмий тадқиқотлар 
доирасида кибержиноятларнинг олдини 
олиш ва кибермаконда хавфсиз муҳитни 
яратиш учун турли ёндашув ва услублар 
таклиф этилмоқда. Хусусан, кибержи-
ноятларни тергов қилиш фаолияти би-
лан шуғулланувчи Group-IB компанияси 
президенти Илья Сачковнинг таъкидла-
шича, агар фойдаланувчи киберхавф-
сизлик қоидаларини билса, у киберма-
конда доимо хавфсиз бўлади. Group-IB 
компанияси томонидан ўн йил давомида 
киберфирибгарлар шахсий маълумот-
ларни ўзлаштирмаслигини назарда ту-
тувчи махсус эслатмалар ишлаб чиқил-
ди. Аммо уларнинг жамиятда жуда секин 
тарқалиши туфайли мазкур усул самара 
бермаган. 

Бу йўналишдаги етакчи тадқиқотчи 
У.Дизард ахборот жамиятининг рақам-
ли трансформацияси шароитида қатор 
муаммоли масалаларни ҳал қилиш учун 
янги технологиялар тақдим этаётган им-
кониятлар доимо эътиборда туриши ва 
уларга қарши курашиши керак бўлган по-
тенциал хавфларни ўз ичига олиши ло-
зимлигини таклиф қилган. Унинг фикри-
ча, мазкур масала бўйича ривожланиш 

стратегияси муайян даражада техник ва 
иқтисодий қарорлар қабул қилиниши би-
лан белгиланиши керак. 

Бу борада бир гуруҳ олимлар қонун 
ҳужжатларида белгиланган жазо чора-
ларини кучайтириш орқали кибержино-
ятларнинг олдини олиш мумкинлигини 
таъкидласа, бошқалари кибержиноят-
лар таълим жараёни субъектларининг 
рақамли саводхонлиги билан боғлиқ-
лигини асослаб берган. Улар ўз илмий 
хулосаларида кибержиноятларнинг ол-
дини олишда рақамли таълим муҳити 
имкониятларидан самарали фойдала-
ниш, ўқув дастурларига “Киберхавф-
сизлик асослари” ўқув фанини барча 
ўқувчилар учун мажбурий фан сифатида 
киритишни таклиф қилган.

Кибержиноятларнинг олдини олиш 
бўйича илмий марказлар ва тадқиқот 
муассасалари билан бирга айрим ри-
вожланган давлатларда ҳам етарлича 
стратегик усуллар ишлаб чиқилган. Ху-
сусан, рақамли технологияларни жорий 
этиш ва кибержиноятчиликка қарши 
курашиш бўйича илғор тажрибага эга 
Сингапур, АҚШ, Жанубий Корея, Япония, 
Германия, Буюк Британия каби давлат-
лар томонидан узоқ йиллик стратегик 
мақсадлар қўйилиб, бугунги куннинг дол-
зарб масалаларидан бири бўлган кибер-
жиноятлар олдини олиш муаммолари-
нинг айрим масалалари ечилган. Бундан 
ташқари, болалар улар таъсирига тушиб 
қолишининг олдини олиш мақсадида 
ЮНИСЕФ томонидан ҳам бир неча йирик 
лойиҳа амалга оширилган.

Дунё аҳолиси 
кибержиноятчилик 

тузоғига тушмаслик учун 
етарли ахборотга эга эмас

Олимлар ва мутахассислар етакчи 
илмий тадқиқот муассасалари, илғор 
индексли рейтингларни юритувчи му-
ассасалар томонидан бир нечта дав-
латда кибертаҳдидлардан жабрланган 
ва кибержиноят учун жавобгарликка 
тортилган, кибержиноятлар  қурбони 

бўлиши мумкин бўлган фуқаролар 
ҳамда ижтимоий тармоқ фойдаланув-
чилари ўртасида ўтказилган сўров-
номаларнинг якуний натижаларини 
таҳлил қилди. Ўтказилган тадқиқотлар 
натижасига кўра, дунё аҳолисининг ак-
сарият қисми интернет ва ижтимоий 
тармоқлардан фойдаланиш хавфсиз-
лигига амал қилмаётгани оқибатида 
кибержиноятлардаги виктимологик ху-
сусиятнинг юқори даражада сақланиб 
қолаётгани кузатилди.

Хусусан, Европа Иттифоқи Кибер-
хавфсизлик агентлиги (ENISA) томо-
нидан Европанинг 20 дан ортиқ давла-
тида ўтказилган сўровномаларга кўра, 
иштирокчиларнинг 48,2 фоизи кибержи-
ноятлар тузоғига тушиб қолмаслик бўйи-
ча дастлабки тушунчаларга эга эмас. 
Бундан ташқари, Чехия Кибернетика ва 
ахборот хавфсизлиги миллий бошқар-
маси (NÚKIB) олиб борган сўровларда 
эса иштирокчиларнинг 42 фоизи шах-
сий маълумотларни ҳимоялаш, интер-
нет ва ижтимоий тармоқлардан хавфсиз 
фойдаланиш тартибини билмаслиги 
аниқланган.

БМТ Халқаро электралоқа иттифоқи 
томонидан тайёрланган “Халқаро ки-
берхавфсизлик — 2022 индекси” ҳи-
соботида 38 фоиз мобиль қурилмалар 
фойдаланувчилари улар хавфсизли-
гини таъминлаш (суқилиб киришлар, 
номаълум контентларни блоклаш ва 
 бошқа) кўникмаларига эга эмаслиги 
қайд этилган.

Юқорида ўтказилган сўров тадқиқот-
лари натижалари интернет ва  ижтимоий 
тармоқлар фойдаланувчиларининг ак-
сарияти дастлабки киберхавфсизлик 
чораларини билмаслиги оқибатида 
жабр ланувчи бўлиш эҳтимоли мавжуд-
лигидан далолат беради. Юқоридаги-

лардан кўринадики, фуқароларни кибер-
таҳдидлардан барвақт огоҳлантириш, 
уларда хавфсизликнинг дастлабки эле-
ментларига риоя қилиш кўникмаларини 
шакллантириш кибержиноятчиликка қар-
ши курашиш йўналишидаги энг долзарб 
вазифалардан биридир.

Ўзбекистонда уч босқичли 
тарғибот ишлари қандай 

самара бермоқда?
Юқорида келтирилган долзарб маса-

лалар юзасидан жамиятнинг рақамли 
трансформацияси шароитида кибер-
жиноятчиликнинг олдини олишда Ўз-
бекистон Ички ишлар вазирлигининг 
кибержиноятларга қарши курашувчи бў-
линмалари томонидан ишлаб чиқилган 
ва жорий этилган ўзига хос ечимларнинг 
бугунги кунда аҳамияти беқиёс. Бу вази-
фанинг самарали ижросини таъминлаш 
мақсадида кибермакондан фаол фойда-
ланиш лаёқатига эга 5 ёшдан 70 ёшгача 
бўлган барча аҳолини қамраб олувчи уч 
босқичли комплекс тарғибот чора-тад-
бирлари ўтказиш механизми ишлаб 
чиқилиб, тўлиқ жорий этилиши белгилаб 
олинди.

Ушбу чора-тадбирлар таълим муасса-
саларида ёшлар, маҳаллаларда яшовчи 
аҳоли вакиллари билан ҳамда ташки-

лотлар ишчи-хизматчилари ўртасида 
қуйидаги тартибда ўтказилди. Аввало, 
таълим муассасалари ёшлари билан 
“E-kundalik” платформасида киберхавф-
сизлик саҳифаси жорий этилиб, ёшларни 
кибержиноятчиларнинг тузоғига тушиб 

қолишдан хабардор қилиш учун тарғибот 
материаллари жойлаштириб борилди. 

Тиктокер ва блогерлар билан “Мен 
кибержиноятга қаршиман” хештеги 
остида онлайн ва офлайн тадбирлар 
ўтказилди. Ёшлар иттифоқи билан ҳам-
корликда таълим муассасалари ёшлари 
ўртасида киберхавфсизлик бўйича тан-
ловлар ва киберўйинлар ташкил этилди. 
Талабалар шаҳарчасида ҳафтанинг ҳар 
чоршанба куни “кибергигиена куни” деб 
белгиланиб, “CyberDay” хештеги остида 
тадбирлар, семинар ҳамда тренинглар 
ўтказилди.

Киберхавфсизликни таъминлашга 
ўр  гатувчи рамзий қаҳрамон образи яра-
тилиб, профилактик тадбирлар сама-
радорлигини ошириш мақсадида таъ-
лим муассасаларига кириш жойлари ва 
синф хоналарга ўрнатилган соатларда 
унинг тасвири акс эттирилди. Ёшлар-
ни янги турдаги кибертаҳдидлардан 
огоҳлантириб борувчи қўлланмаларга 
эга бўлган, кўп функцияли  мобиль илова 
ишлаб чиқилди.

Жойларда “Маҳалламизда кибержи-
ноят бўлмайди” шиори остида тарғибот 
тадбирлари ташкил этилди. Профилак-
тика инспекторлари фойдаланувидаги 
планшетларга кибержиноятлар ва унга 
қарши курашиш бўйича электрон қўллан-
малар ўрнатилди. Маҳаллада аҳолини 

 кибертаҳдидлардан огоҳлантириб, тегиш-
ли тавсиялар бериб борувчи онлайн плат-
форма жорий этилди. Унда ҳар бир оила 
учун махсус яратилган шахсий кабинет 
орқали алоҳида ёндашув асосида уларни 
қизиқтирган соҳага оид масалалар  бўйича 

тушунтиришлар берилди. Кекса ёшли 
аҳоли орасида банк пластик карта рақам-
ларини ва СМС-хабарномаларни бегона 
шахсларга бермаслик бўйича манзилли 
тарғиботлар олиб борилди.

Корхона ва ташкилотлар билан ки-
бержиноятлардан огоҳлантирувчи тад-
бирлар ташкил этиш бўйича меморан-
думлар имзоланди. Бундай тадбирларда 
қатнашган ишчи-хизматчилар ўртасида 
кибержиноятчилик профилактикаси бў-
йи ча маъруза ва тақдимотлар ўтказилди. 
Ташкилотларга киришда, кўпчилик тўпла-
надиган жойларда тарғибот материалла-
ри жойлаштирилди. Шахсий ва хизматга 
оид маълумотлар ошкор этилишининг 
олдини олиш бўйича тушунтириш лар, 
амалий тавсиялар берилди.

Бундан ташқари, барча ҳудудлар ва 
аҳолини тўлиқ қамраб олиш мақсади-
да Ички ишлар вазирлиги томонидан 
кибертаҳдидларга оид мурожаатларни 
қабул қилиш ва киберхавфсизлик бўйи-
ча йўриқномалар бериб боришда қулай, 
тезкор ва мақбул бўлган веб-сайт, мобиль 
илова, телеграм бот яратилди. ИИВ Ки-
берхавфсизлик марказининг “Youtube”, 
“Telegram”, “Facebook”, “Instagram”, “Tik-
tok”, “Twitter” ва “WhatsApp” ижтимоий 
тармоқлардаги манзиллари яратилиб, 
улар орқали тарғибот материаллари 
жойлаштириб борилди.

Юқорида таклиф этилган усул “кибер-
маконда” хавфсиз муҳитни таъминлаш 
бўйича таклиф этилган мутлақо янги 
ёндашув бўлиб, кибержиноятларни бар-
тараф этишда универсал ечимларни ўз 
ичига олиши билан ажралиб туради.

Ана шундай изчил тарғибот-ташвиқот 
ишлари ва амалий чора-тадбирлар 
натижасида энг чекка маҳаллаларда 
яшовчи аҳоли ўртасида ҳам кибержи-
ноятларга қарши тура оладиган ижобий 
муҳит шакл лантирилмоқда. Тарғибот 
тадбирларини виртуал олам билан уз-
вий боғлаш орқали унинг самарадор-
лиги янада оширилмоқда. Аҳолининг 
барча қатламида кибергигиена, кибержи-
ноятлардан ҳимояловчи иммунитет юза-
га келмоқда. Ёшларда киберхавфсизлик 
бўйича ҳуқуқий саводхонлик шаклланиб, 
улар томонидан турли ҳуқуқбузарликлар 
содир этилишининг олди олинмоқда. 
Кибержиноятларнинг олдини олиш ме-
ханизми ҳаракатга келиб, ушбу турдаги 
жиноятлар кўрсаткичи кескин камайиши-
га эришиляпти.

Юқорида таклиф этилган ёндашув ки-
бержиноятларнинг олдини олиш йўнали-
шида бир неча йиллик илмий ва амалий 
фаолият кўрсатаётган илмий тадқиқотчи 
ва мутахассислар томонидан муаллиф-
лик асосида ишлаб чиқилган бўлиб, уни 
асослаш ва амалиётга жорий этиш жара-
ёнида юқори самарага эга экани намоён 
бўлди. Шу боис, кибержиноятларнинг 
олдини олиш фаолияти билан шуғул-
ланувчи ташкилотларга мазкур усулдан 
фойдаланган ҳолда унинг бевосита ўз-
лаштирилиши ёки муқобиллари ишлаб 
чиқилиб, амалиётга жорий қилиниши 
тавсия этилади.

Даврнинг бугунги долзарб муаммола-
ридан бири киберхавфсизликка қарши 
курашишда замонавий ахборот техно-
логияларини чуқур ўзлаштириш бароба-
рида атрофимиздаги воқеа-ҳодисалар-
га ҳамиша огоҳлик ва ҳушёрлик нигоҳи 
билан боқиш муҳим. Зеро, сергаклик 
ва ҳушёрлик жамият ривожига тўсиқ 
бўладиган глобал муаммоларга қарши 
курашишда, тинчлик ва тараққиётга эри-
шишда муҳим омилдир.

Рақамли тРансфоРмация ва кибеРхавфсизлик боРасида 
самаРадоР чоРа-тадбиРлаР қандай бўлиши кеРак?

ёқилғи-энергетика, кимё, қишлоқ хўжали-
ги, машинасозлик, тўқимачилик ва бошқа 
соҳаларда 100 дан ортиқ қўшма лойиҳа 
амалга оширилди.

Мамлакатларимиз ўртасидаги савдо- 
иқтисодий ва инвестициявий ҳамкорликда 
миқдорий кўрсаткичлар барқарор ўсиш ба-
робарида сифат жиҳатидан ҳам ўзгариш-
лар рўй берди. Илгари ўзаро товар айир-
бошлаш таркибининг аксариятини хомашё 
ташкил этган бўлса, бугунги кунда савдо-
нинг 70 фоизи юқори қўшилган қийматли 
маҳсулотларга тўғри келади.

Енгил ва кимё саноати, автомобилсоз-
лик, соғлиқни сақлаш ва  фармацевтика 

тармоқларида инновацион лойиҳалар 
салмоғи ортиб бораётгани кузатилмоқда.

Ўзбекистон ва Россия доимо савдо- 
иқтисодий ҳамкорликни чуқурлаштириш-
га қатъий амал қилиб келади. Биргина 
ўтган йил давомида ўзаро товар айир-
бошлаш ҳажми 50 фоизга ошгани икки 
мамлакат ўртасидаги муносабатларда 
улкан иқтисодий салоҳият мавжудлиги-
дан яққол далолат беради.

Расмий Тошкент ва Москва ўртасидаги 
маданиятлараро мулоқот жадал ривож-
ланмоқда. Хусусан, маданий-гуманитар 
алоқаларни мустаҳкамлашга қаратилган 
бир қатор келишувларга эришилди. 

Икки мамлакат ўртасидаги муно-
сабатлар ҳақида гапирганда, парла-
ментлараро алоқалар ҳам изчил ри-
вожланаётганини алоҳида таъкидлаш 
жоиз. Бу парламентлар вакилларининг 
ташрифлари орқали мустаҳкамлан-
моқда. Ўзбекистон Олий Мажлиси Се-
нати ва Россия Федерацияси Федерал 
Мажлиси Федерация Кенгаши ўртаси-
да ҳамкорлик бўйича комиссия ҳамда 
Олий Мажлис Қонунчилик палатасида 
Федерал Мажлиснинг Давлат думаси 
билан ҳамкорлик бўйича парламентлар-
аро гуруҳ тузилди. Бу, ўз навбатида, 
икки мамлакатнинг стратегик шериклик 
ва иттифоқчилик муносабатларини мус-
таҳкамлашга хизмат қилмоқда. 

Ўзбекистон ва Россия БМТ, МДҲ, ШҲТ 
ва бошқа глобал ҳамда минтақавий ту-
зилмалар доирасида яқиндан ҳамкорлик 
қилади, бир-бирининг ташаббусларини 
фаол қўллаб-қувватлайди. БМТ плат-
формасида ўзаро ҳамкорлик Бош Ассам-
блея кун тартибидаги асосий масалалар 
ва томонлар илгари сурган ташаббуслар 
бўйича позицияларни ўзаро қўллаб-қув-
ватлаш орқали амалга оширилади.

Бугунги кунда Ўзбекистон ва Россия 
ўртасида ҳал этиб бўлмайдиган муам-
молар йўқ. Минтақавий ҳамда халқаро 
даражада кўп томонлама ҳамкорликнинг 
самарали механизмлари ишга солинган 
ва улар ҳаётга изчил татбиқ этилмоқда. 

Президентимиз Шавкат Мирзиёев-
нинг Россия Федерацияси Президенти 
Владимир Путиннинг таклифига биноан 
шу йил 5-7 октябрь кунлари ушбу дав-
латга ташрифи икки томонлама муно-
сабатларни барча йўналишларда жадал 
ривожлантиришда янги саҳифа очди.

Президентлар кун тартибидаги кенг 
кўламли масалаларни муҳокама қилди. 
Натижада кўплаб соҳаларда амалий 
ҳамкорликни янада мустаҳкамлаш учун 
янги имкониятлар очадиган муҳим кели-
шувларга эришилди.

Ташрифнинг муҳим жиҳатларидан 
бири шундаки, эришилган келишувлар-
нинг аксарияти савдо-иқтисодий ва ин-
вестицион ҳамкорликни мутлақо янги 
босқичга олиб чиқишга қаратилган. Жум-
ладан, Кенг кўламли стратегик шерик-
лик ва иттифоқчилик муносабатларини 
чуқурлаштириш тўғрисида қўшма баёнот 

қабул қилингани ўзаро муносабатларда 
янги даврни бошлаб бериш баробарида 
Ўзбекистон — Россия шериклиги риво-
жига кучли туртки бўлди.

Шунингдек, давлат раҳбарлари ҳузу-
рида икки мамлакат ҳукуматлари ва ва-
зирликлари томонидан имзоланган 10 та 
ҳужжат алмашилди. Самарқанд шаҳрида 
Россия Федерациясининг бош консулхо-
насини таъсис этиш, ваколатли иқтисо-
дий оператор институтларини ўзаро тан 
олиш, “Агроэкспресс” тезкор темир йўл 
ташувларини ташкил этиш лойиҳасини 
амалга ошириш тўғрисидаги битимлар, 
Ташқи ишлар вазирликлари ўртасида 
2024-2025 йиллар учун ҳамкорлик дас-
тури, транспорт, илм-фан, таълим ва 
маданият соҳаларида ҳамкорлик бўйича 
ҳужжатлар шулар жумласидан.

Шу нуқтаи назардан, ташриф доира-
сида эришилган келишувлар шубҳасиз, 
Ўзбекистон ва Россия ўртасидаги ҳамкор-
ликни бир қатор истиқболли йўналишлар-
да янада мустаҳкамлашга хизмат қилади. 
Энг муҳими, ўзаро муносабатларни сифат 
ва мазмун жиҳатидан бойитиб, манфаат-
ли ҳамкорлигимизни янги, юқори босқичга 
кўтаришга замин яратади.

Мухтасар айтганда, Ўзбекистон ва 
Россия ҳамкорлик муносабатлари кенг 
кўлам касб этиб, стратегик шериклик 
алоқалари юксак даражага кўтарил-
моқда. Президентимизнинг бу галги 
ташрифи икки давлат ўртасидаги муно-
сабатларда олдинга ташланган дадил 
қадам бўлди.

ªЗБЕКИСТОН ВА РОССИЯ ²АМКОРЛИГИ 
ЯНГИ БОС¯ИЧГА ЧИ¯МО¯ДА

Қаҳрамон ЭРГАШЕВ, 
Олий Мажлис Қонунчилик 
палатаси депутати

ўзбекистон ва Россия икки томонлама кўп қиррали 
ҳамкорликни янада ривожлантириш учун улкан салоҳиятга 
эга. Узоқни кўзлаб амалга оширилаётган оқилона сиёсат 
натижасида кейинги йилларда мамлакатларимиз ўртасидаги 
муносабатлар янги босқичга чиқмоқда. бугун ўзаро миллий 
манфаатларни ҳисобга олган ҳолда конструктив мулоқотнинг 
янги шакли йўлга қўйилди. икки давлат раҳбарлари 
ўртасидаги ўзаро ишонч, тўғри ташкил этилган тизимли чора-
тадбирлар самараси бугун эришилаётган юксак натижаларда 
намоён бўлмоқда. 

даврнинг бугунги долзарб муаммоларидан 
бири киберхавфсизликка қарши курашишда 
замонавий ахборот технологияларини чуқур 
ўзлаштириш баробарида атрофимиздаги воқеа-
ҳодисаларга ҳамиша огоҳлик ва ҳушёрлик 
нигоҳи билан боқиш муҳим. зеро, сергаклик ва 
ҳушёрлик жамият ривожига тўсиқ бўладиган 
глобал муаммоларга қарши курашишда, тинчлик 
ва тараққиётга эришишда муҳим омилдир.



ЯНгичА ёНдАшувлАр

АгрАр тАрмоқ

Бошланиши 1-бетда

Президентимиз таъбири билан айт-
ганда, халқимиз саломатлигини мус-
таҳкамлаш, соғлом турмуш тарзини қа-
рор топтириш, биз учун ҳаётий муҳим 
масала. Қишлоқ хўжалигидаги ислоҳот-
лардан мақсад — иқтисодий фойда 
кўриш билан бирга, озиқ-овқат хавфсиз-
лигини таъминлаш, халқ фаровонлигини 
оширишдан иборат.

Эртаги маҳсулот етиштириш ва озиқ-
овқат хавфсизлигини таъминлаш учун 
ҳозирдан ҳаракат қилиш, “тўқсонбости” 
экинларини ўз вақтида экиб,  агротехник 
тадбирларни амалга ошириш муҳим ҳи-
собланади. 

Гап кичик ва ўрта бизнесни қўл-
лаб-қувватлаш ҳамда зарур шарт-ша-
роитлар яратиш ҳақида боряпти. Сўнгги 
йилларда мамлакатимизда бу борада 
сезиларли тажриба тўплангани, қулай 
ва эркин бизнес муҳити яратилиши ор-
тидан барча соҳада ишбилармонлар 
сони ортаётгани сир эмас. Аниқ бизнес 
ғоясига эга, истиқболли лойиҳалар усти-
да иш олиб бораётган ҳар бир фуқарони 
молия вий қўллаб-қувватлаш, ҳуқуқий кў-
мак беришга йўналтирилган марказлар, 
ташкилотлар фаолияти йўлга қўйилган. 

Юртимиз ҳудудларида ишлаб турган 
коворкинг ва инновацион марказлар, 
технопарк ва бошқа йирик ишлаб чиқа-
риш майдонларида юзлаб, минглаб ғоя-
лар молиялаштирилиб, ҳаётга татбиқ 
этилмоқда. Янги ихтиро ва ишланмалар, 
илмий кашфиётлар эса барча соҳалар 
ривожига хизмат қилаётгани, айниқса, 
қувонарли. Ваҳоланки, бир неча йиллар 
олдин биз фақат хорижликлар яратган 
янги ихтиролар ҳақида эшитар, ҳайрат 
билан кузатар эдик. Бугун эса улар-
ни ўзимизнинг ёшларимиз, иқтидорли 
 йигит-қизлар ҳам яратмоқда.

Меҳнат бозорида иш 
берувчилар кўпаяди

Янги ихтиро ва бизнес ғояларни ил-
мий асосларсиз тасаввур этиб бўлмай-
ди. Яъни ҳар қандай ғоя асосида маъ-
лум билим, изланиш ётади. Шу боис, 
жаҳон амалиётида интеллектга сармоя 

Бунинг учун кузда асосий экинлардан 
бўшаган майдонларни сифатли шудгор-
лаб, совуққа чидамли экинлар экиш за-
рур. Чунки эрта баҳорда ёғингарчилик 
ҳисобига ернинг етилиши, айниқса, ўтлоқ 
ерларда қийин бўлади, эртаги экинларни 
экиш муддати чўзилиб кетади. 

Шунингдек, “тўқсонбости” усулида 
экилган сабзавот уруғлари кўкламда 
жуда барвақт униб чиқиб, тез ривожла-
ниши ҳисобига ҳосил эрта етилади. Шу 
сабабли, Қишлоқ хўжалиги вазирлиги то-
монидан юқоридаги тадбирларни амал-
га ошириш юзасидан бир қатор амалий 
ишлар олиб борилмоқда.

Жумладан, таҳлилларга кўра, ҳудудий 
ҳокимликларнинг таклифларига асосан, 
барча тоифа хўжаликлари томонидан 
2024 йил ҳосили учун жами 529 минг 
гектар (2022 йилга нисбатан 323,1 минг 
гектар кўп), шундан 386,5 минг гектарга 
август-сентябрь ойларида пиёз ва са-
римсоқпиёз ҳамда 142,5 минг гектарга 
ноябрь-декабрь ойларида “тўқсонбости” 
усулида сабзавот экинлари экиш белги-
ланди. 

Умуман, фермер хўжаликларининг 
75,8 минг гектар, аҳоли томорқасида 
186,8 минг гектар ҳамда деҳқон хўжалик-
ларида 266,4 минг гектар ерга экилади. 
Шундан 195,7 минг гектарида пиёз, 66,8 
минг гектарида саримсоқпиёз, 71,4 минг 
гектарида сабзи, 17 минг гектарида ош 
лавлаги, 117,7 минг гектарида кўкатлар, 
17,3 минг гектарида редиска, 43,1 минг 
гектарида  карам парваришланади. На-
тижада 2024 йил февраль, март, апрель 
ойларида жами 10,8 миллион, яъни 2022 
йилга нисбатан 5,8 миллион тонна кўп 
эртаги ҳосил олиниши кутилмоқда. 

Етиштириладиган озиқ-овқат маҳ-
сулотларининг 410 минг тоннаси (82,3 
миллион доллар) экспортга, 777 минг 
тоннаси шаҳар ва туман ярмаркаларига 

ва 9,6 миллион тоннаси ички истеъмолга 
йўналтирилиши режалаштирилган.

“Тўқсонбости”нинг яна бир афзал-
лиги, совуққа чидамли сабзавотлар-
дан эрта кўкламда арзон ва мўл ҳосил 
етиштириш имконини беради. Бу эса, 
ўз навбатида, кундалик озиқ-овқат 
маҳсулотлари танқис “илик узилди” 
пайтида витаминли маҳсулотлар би-
лан ички бозор эҳтиёжини қоплаш, 
экспорт имкониятларини кенгайтириб, 
деҳқонларни даромадли қилишга хиз-
мат қилади. Шунингдек, ердан сама-
рали фойдаланиш, мавсумда икки ва 
уч марта ҳосил олишга эришиш ҳамда 
маҳсулотни бозорга эрта олиб чиқиш 
имконини беради. 

Сабзавотлар “Тўқсонбости” усулида 
қиш олдидан экилганда, уруғлар паст 
ҳароратдаги намликда кўпчиб бўкади, 
яровизация даврини табиий шароитда 
қишлаб ўтайди, чидамли уруғлар эрта 
баҳорда паст ҳароратда майсалайди.

Яна бир жиҳат, баҳорда об-ҳаво ўз-
гарувчан бўлиб, ҳар доим ҳам экиш ва 
уруғларнинг униши учун қулай шароит 
бўлавермайди. Қиш олдидан экилган 
экинлар эса, об-ҳавога қараб қулай униб 

чиқиш даврини ўзи аниқлайди. Ҳатто, 
ернинг лой бўлиб қулай муддатнинг чў-
зилиши ёки қурғоқчил келиб тупроқ на-
мининг қочиши ҳам бу экинларга таъсир 
кўрсатмайди.

Бу усулда экилиб мўлжалланган саб-
завот экинларининг уруғи қишки ёғинлар 
таъсирида аста-секин бўртиб, эрта кўк-
ламда, ҳаво ҳароратининг паст бўлиши-
га қарамай, майсалар тез ўсиб чиқади. 
Натижада ушбу майсалар баҳорги қисқа 
муддатли совуқларга бардошли бўлиши 
билан бирга, кўкламда экилганига нисба-
тан 10-15 кун эрта пишади ва серҳосил 
бўлади. Айниқса, баҳор серёғин келиб, 
ерлар ишлов беришга етилмай, экиш 
муддати чўзилиб кетган йилларда бу 
янада аҳамиятли. Ҳар қандай ҳолатда 
ҳам баҳорда катта майдонларга экин 
экиш керак бўлган даврдаги энг қиммат-
ли вақтни тежайди.

Шу ўринда фикримизни мазкур усул-
нинг асосий экинларидан бири — пиёз 
мисолида давом эттирсак фойдадан 
холи бўлмайди, назаримизда. Чунки 
пиёз энг кўп истеъмол қилинадиган ва 
бозорбоп қишлоқ хўжалиги маҳсулоти 
ҳисобланади. Пиёз уруғи  “тўқсонбости” 

усулида ҳудудларнинг тупроқ-иқлим 
шароитини инобатга олган ҳолда, жа-
нубий вилоятларда 1-30 декабрда, 
марказий вилоятларда 15 ноябрь-15 
декабрь, шимолий вилоятларда 1 ноябрь- 
1 декабрь кунларида сепилади. Бунда 
маҳаллий “Баҳорой”, “Ҳамал”, “Истиқ-
бол”, “Зафар” ва хорижий “Манас”, “Дай-
тона”, “Леоне”, “Банко” навларини экиш 
тавсия қилинади.

Пиёз уруғи гектарига 18 килограмм-
гача, ернинг нишаблигига қараб қатор 
ораларини 70-90 сантиметрдан олиб, 
3-4 қаторли усулда ёки қўлда сочи-
лади. Уруғлар ерга 1,5-2 сантиметр 
чуқурликка кўмилади. Пиёз уруғи 
сепилгандан сўнг майдон суғорил-
майди. Барча агротехник тадбирлар 
баҳорда бошланади. Баҳорда бўйи 

6-8 сантиметрга етганда, яъни иккин-
чи марта боғлаб чиқариладиган товар 
ҳолига келганда, ўтоқ ва ягана қили-
нади. Қатор оралари 15-16 сантиметр 
чуқурликда ишлов берилади.

Пиёз ҳаво намлиги паст бўлган жой-
ларда яхши ўсади, сернам тупроқда 

ривожланади. “Тўқсонбости” усулида 
экилган пиёз баҳорда майсалари кўрин-
гандан кейин суғорилади. Биринчи сув 
одатда, баҳорги ёғин- сочин тўхтагандан 
кейин берилади. 

Баҳор серёғин келган йилларда бу 
муддат апрелнинг иккинчи ярмига, ёғин-
гарчилик кам бўлган йиллар эса апрел-
нинг бошларига, айрим ҳолларда  ҳатто, 
март ойининг охирига тўғри келади.

Пиёздан юқори ҳосил олиш учун ҳар 
гектар ерга юқори унумдор майдон-
ларда соф ҳолда 250 килограмм азот, 
200 килограмм фосфор, 80 килограмм 
калий берилади. Тупроқ унумдорлигига 
қараб, миқдор кўпайтирилиши мумкин. 
Фосфор йиллик миқдорининг 70-75 фо-
изи ерни экишга тайёрлашда, қолган 
қисми эса биринчи озиқлантиришда бе-
рилади. Азот билан ўсув даврида тенг 
иккига бўлиб озиқлантирган маъқул. 
Биринчи озиқлантириш пиёз ягана ва 
ўтоқ қилингандан сўнг, иккинчиси эса 
боши шакллана бошлаганда берилади. 
Бош қа экинларнинг ҳам ўзига хос пар-
варишлаш жараёни мавжуд. 

Умуман олганда, деҳқончиликда 
“тўқсонбости” усули аҳолини эртаги 
сабзавотлар билан кафолатли таъмин-
лаш, ички бозорда нарх-наво барқа-
рорлигини сақлаш ва экспорт ҳажмини 
оширишга муносиб ҳисса қўшиши би-
лан алоҳида ажралиб туради. Биноба-
рин, истеъмолчиларнинг сабзавот ва 
полиз маҳсулотларига бўлган талабини 
тўлақонли қондириш, ердан самара-
ли фойдаланиш орқали кўпроқ маҳсу-
лот етиштириш устувор вазифалардан 
бири саналади. Чунки ҳозирги мурак-
каб шароитда ички бозорда нарх-наво 
ошиб кетмаслиги кўп жиҳатдан ердан 
қанчалик омилкорлик билан фойдала-
нишга чамбарчас боғлиқ. 

“Т¤£сОНБОсТИ”

Шуҳрат ТЕШАЕВ, 
Қишлоқ хўжалигида билим 
ва инновациялар миллий 
маркази
бош директорининг 
биринчи ўринбосари, 
ижрочи директор,
Рустам НИЗОМОВ,
Сабзавот, полиз экинлари 
ва картошкачилик
илмий-тадқиқот институти 
директори 

киритиш, таълимни молиялаштириш энг 
муҳим йўналишлардан ҳисобланади. 
Дунёдаги илмий изланишлар, янгилик 
ва кашфиётларнинг кўпи айнан таълим 
даргоҳларида яратилиши бунинг исботи.

Янги Ўзбекистонда олиб борилаётган 
катта ислоҳотларнинг асосий йўналиш-
ларидан бири ҳам таълим, илм-фанни 
ривожлантириш экани сир эмас. Бу бо-
рада ташланган қадамлар, қисқа вақт-
даги ўзгаришлар ҳақида узоқ гапириш 
мумкин. Аммо биз масаланинг иқтисо-
дий жиҳатига, яъни 2022 йил 1 январдан  
35 та етакчи давлат олий таълим муас-
сасасига молиявий мустақиллик ва қў-
шимча ваколатлар берилганига эътибор 
қаратмоқчимиз. Бир қарашда, бу оддий 
қарордек. Бироқ ўз маблағини ўзи бошқа-
риш имкониятидан кўплаб мақсадларда 
унумли фойдаланиш мумкин. Масалан, 
молиявий мустақиллик ОТМга талаба-
лар орасида бизнес муҳитини шакллан-
тириш, истиқболли ғояларни кўпроқ мо-
лиялаштириш, бизнес бўйича назарий 
билимлар бериш имкониятини ҳам оши-
ради. Бу орқали талабалар ўқиш билан 
бирга, ўз тадбиркорлиги ортидан молия-
вий мустақилликка эга бўлади. Зеро, 
замонавий таълим муассасаларининг 
бугунги кундаги вазифаси билим бериш, 
кадрларни тайёрлаш билан бирга, ўзини 
иқтисодий таъминлай оладиган шахс-
ларни шакллантиришдан ҳам иборат.

Чунки мамлакатимиз аҳолисининг яр-
мидан кўпини ёшлар ташкил этади. Ҳар 
йили минглаб йигит-қиз таълим муасса-
саларини тамомлайди. Битирувчиларни 
муносиб иш билан таъминлаш эса асо-
сий муаммолардан бири. Бордию, барча 
таълим муассасаларида мутахассислик-
дан ташқари, бизнесга оид билимлар 
берилиб, талабалар тадбиркорликка 
йўналтирилса, меҳнат бозорига иш из-
ловчилардан кўра кўпроқ иш берувчилар 
кириб боради. Яъни ҳозирги даврда биз 
таълим даргоҳини тамомлаган ёшлар-
нинг қаерга ишга жойлашгани ҳақидаги 
ҳисоботларни талаб қилишдан кўра, би-
тирувчиларнинг қанчаси ўз бизнесига эга 

бўлди, қанча иш ўрни яратгани ҳақида 
кўпроқ ўйлашимиз, мониторингини юри-
тишимиз зарур бўлади. Бунинг учун эса 
таълимнинг барча йўналишларида тад-
биркорликка оид билимлар бериш, қо-
билиятли йигит-қизларни молиявий қўл-
лаб-қувватлаш кўламини янада ошириш 
мақсадлидир. Бизнесни ривожлантириш 
марказлари фаолиятини йўлга қўйиш 
эса бунинг энг самарали ечимлардан 
бири бўлди.

Номидан ҳам маълумки, бундай 
марказлар кичик ва ўрта бизнеснинг 
бошланғич ривожланиши учун қулай 
шарт-шароит яратишни назарда тута-
ди. Бу талабага тадбиркорликка оид 
билим беришдан то унинг истиқболли 
бизнесини молиялаштиришгача бўл-
ган жараённи ўз ичига қамраб олади. 
Жаҳон тажрибаси, ёш авлоднинг ғоя ва 
лойиҳалари аксарият ҳолларда катта 
фойда келтиришини кўрсатмоқда. Аммо 
йигит-қизларнинг ҳаммаси ҳам ўз ғоя-
ларини амалга ошириш учун етарли би-
лимга эга эмас. Таълим муассасаларида 

жорий  этиладиган бизнесни ривожланти-
риш марказлари ана шу зарур назарий 
билимларни шакллантириш, амалий кў-
маклашиш вазифасини ўтайди. Қолавер-
са, бундай марказлар хусусий секторга 
турли хизматлар кўрсатиш орқали иқти-
содий манфаатга ҳам эга бўлади.

Ҳозир бизнес марказлари анча омма-
лашиб боряпти. Ўтган асрнинг 80-йил-
ларида жаҳонда 100 га яқин бизнес 
маркази мавжуд бўлган, 1992 йилда 
улар сони 972 тага, 1995 йилда салкам 
икки мингтага етди. Бугунги кунда эса 
дунё бўйича 3,5-4 мингдан ортиқ йирик 
бизнес маркази бор. Улар инноваци-
он марказ, технопарк, технопол, илмий 
парк, ўқув ишлаб чиқариш маркази ва 
бошқа турли кўринишларда фаолият 
юритяпти. Бундай марказларнинг асо-
сий мақсади ресурсларни ўзлаштириш, 
инновацион маҳсулотларни истеъмол-
чиларга етказиш, иш ўринлари яратиш 
ва иқтисодий ривожланишга кўмакла-
шишдан иборат.

Сўнгги йилларда дунёнинг кўплаб 
давлатларида ушбу марказларга тад-
биркорликни қўллаб-қувватлашнинг му-
ваффақиятли шакли сифатида қарал-
моқда. Нафақат АҚШ, балки бошқа қатор 
мамлакатларда шундай марказлар сони 
кескин ўсишда давом этяпти. Қатор МДҲ 
давлатлари, хусусан, Озарбайжон, Қо-
зоғистон, Қирғизистон, Тожикистон ва 
Туркманистонда ҳам бундай инновацион 
қўллаб-қувватлаш тизими аллақачон ри-
вожлана бошлади. 

Зарурат ҳам, 
шароит ҳам бор

Бизнесни ривожлантириш марказла-
ри деярли барча соҳаларга фаол кириб 
боряпти. Таълим тизимида ҳам унга за-
рурат бор ва юртимиз таълим соҳасидаги 
ислоҳотлар ҳамда ОТМларга молиявий 
мустақиллик берилиши бундай марказ-
ларга бўлган талабни янада оширмоқда. 
Қолаверса, мамлакатимизда яратилган 
қулай эркин тадбиркорлик муҳитидан 
талабалар, ёш интеллект эгалари ҳам 
унумли фойдаланиши лозим. 

Хорижлик олим, иқтисодиёт бўйича 
Нобель мукофоти совриндори Г.Беккер 
ўзининг назарияларидан бирида интел-
лектуал капиталга ҳам давлат, ҳам ху-
сусий сармоя киритилиши зарурат экан-
лигини асослаб берган. Унинг фикрича, 
таълим, тиббиёт ва кадрлар салоҳияти-
ни оширишга йўналтирилган ижтимоий 
дастурларга сармоя киритиш — бу янги 
технологияларни яратишни қўллаб-қув-
ватлаш бўлиб, келажакда, албатта, катта 
фойда келтиради.

Бизнесни ривожлантириш марказлари 
ҳақида ҳам шундай дейиш мумкин. ОТМ 
ва хусусий тадбиркор биргаликда талаба-
нинг ғоясини қўллаб-қувватлаши асносида 
янги бизнес яратилишига кўмаклашади. 
Яъни таълим муассасаси марказ фаолия-
ти учун зарур бино, жой ва бошқа манба-
ларни яратиб берса, тадбиркор у ерда 
талабаларнинг бизнесга ўқиши ва амалий 
ҳаракатларини молиялаштиради.

Дунё тажрибаси бизнесни ривожлан-
тириш марказлари сонининг ўсиши бир 
қатор муаммоларни ҳал этишда сама-
рали ечим эканини ҳам кўрсатмоқда. 
Хусусан, таълим муассасаларининг 
иқтисодий-молиявий фаоллигини ях-
шилаш, кичик ва ўрта бизнес ташкил 
этадиган талабалар сонини ошириш, ка-
питал, меҳнат, ишлаб чиқариш,  табиий 
ва бошқаларни ўз ичига олган ҳудудий 
ресурслардан тўлиқ фойдаланиш, стар-
тап лойиҳалар фаоллигини ошириш 
ҳамда “ноу-хау” технологияларини ти-
жоратлаштириш шулар жумласидан. Бу 
ўз-ўзидан аҳоли бандлигини таъминлаш 
орқали турмуш даражасини оширишга 
хизмат қилади. Яъни тадбиркорлар сони 
қанча кўп бўлса, ҳудудларда шунча кўп 
иш ўрни яратилади.

Бунинг учун, аввало, миллий ОТМларда 
бизнесни ривожлантириш марказларини 
молияштириш манбаларини (моделини) 
ишлаб чиқиш зарур. Талабалар улардан 

ўз бизнес хизматларининг барча турла-
рида фойдалана олиши керак. Жараёнда 
истиқболли ғоя ва лойиҳалар экспертлар 
кенгаши томонидан бир неча босқичдаги 
хулосалар асосида танланади. Танловдан 
муваффақиятли ўтган талабага ўз бизне-
сини бошлаши учун барча ҳуқуқий ва ама-
лий ёрдамлар кўрсатилади.

Бизнесни ривожлантириш маркази-
нинг яна бир ўзига хос томони шундаки, 
янги иш бошлаётган талаба-тадбиркорга 
бинони ижарага олишдан тортиб, барча 
жараёнларда имтиёзли шартлар асосида 
хизмат кўрсатилади. ОТМ ҳам талабанинг 
тадбиркорлигини қўллаб-қувватлашда қа-
тор вазифаларни зиммасига олади. Жум-
ладан, номзодлар билан тадбиркорлик 
фаолияти асослари бўйича ўқув тадбир-
ларини ташкил этиш, ёш тадбиркорларни 
рўйхатдан ўтказишга кўмаклашиш, марке-
тинг тадқиқотлари олиб бориш, ярмарка 
ва кўргазмаларда биргаликда қатнашиш  
ва ҳоказо.

Таълим муассасаларида бизнесни ри-
вожлантириш марказларининг ташкил эти-
лиши (қайта очилиши) ҳозирги вақтда уни-
верситетлардаги ўқув хоналари ва зарур 
замонавий ускуналар билан жиҳозланган 
ўқув лабораториялар, бўш хоналарнинг 
мавжудлиги билан осонлашади. Уларни 
лойиҳалар амалга ошириладиган махсус 
хоналарга айлантириб, керакли воситалар 
билан жиҳозлаш мумкин.

Бир сўз билан айтганда, олий ўқув 
юртларида ҳам замонавий бизнес мар-
казлари очиш ва уларни жадал ривож-
лантириш вақти келди. Улар талаба-
ларнинг ўз бизнес ғояларини амалга 
ошириши учун муҳим платформа вази-
фасини ўтайди. Бу кўплаб ёшларга рағ-
бат бериб, қисқа вақтда иш берувчи, тад-
биркор талабалар сони ортишига хизмат 
қилади. Кичик ва ўрта бизнесда қўшимча 
қиймат ярата оладиган янги тадбиркор-
лик субъектлари, солиқ тўловчилар ву-
жудга келади. Битирувчилар орасида эса 
иш берувчилар сони ортиб боради.

БИЗНЕСНИ РИВОЖЛАНТИРИШ МАРКАЗЛАРИ
Талабаларни тадбиркорга айлантиради

Ғояни аниқ ҳаракатга айлантириб, ишлаб чиқаришга фаол 
жорий этиш муваффақиятли бизнеснинг асосий шартларидан 
бири. аммо ҳамма ҳам бунинг уддасидан чиқолмайди. чунки 
ҳар қандай бизнесни ривожлантириш учун уни иқтисодий 
манбалар билан таъминлаш, яъни молиялаштириш талаб 
этилади. сармоя қанча кўп бўлса, янги бизнес лойиҳалар, 
тадбиркорлар сони шунча ортиб боради. бунинг ортидан 
тадбиркорлик муҳити шаклланади.

Шодиёр НАРЗУЛЛАЕВ, 
иқтисодчи

Дунёнинг етакчи давлатлари тажри-
басида илм-фан ва таълим интеграция-
сини таъминлашда мамлакатнинг олий 
таълим муассасалари билан самара-
ли ишлаш механизмини йўлга қўйишга 
алоҳида урғу берилган. Бу, ўз навбатида, 
глобал муаммоларни ҳал қилиш кўник-
масига эга, танқидий фикрлайдиган ёш 
авлодни тарбиялашда муҳим аҳами-
ят касб этади. Амалиёт фан ва таълим 
интеграцияси талабаларнинг таҳлилий 
тафаккурини ривожлантиришга ёрдам 
беришини кўрсатади. Фан табиатан маъ-
лумотларни таҳлил ва талқин қилиш, 
мантиқий фикрлаш ва далилларга асос-
ланган хулосалар шакллантиришни ўз 
ичига олади.

Шу кунларда ОТМларда илм-фан 
ва таълим интеграциясини таъминлаш 

 бўйича қатор ишлар қилиняпти. Жум-
ладан, Президентимизнинг 2022 йил  
6 июлдаги “2022-2026 йилларда Ўзбекис-
тон Республикасининг инновацион 
ривож ланиш стратегиясини амалга оши-
риш бўйича ташкилий чора-тадбирлар 
тўғрисида”ги қарорига мувофиқ, 58 та 
ОТМда янги ишланма ва технология-
ларни жорий этиш бўйича 377 та лойиҳа 
(217,8 миллиард сўмлик) бажарилмоқда. 
Шунингдек, 2023-2026 йилларда 31 та 
ОТМда драйвер инновацион лойиҳалар 
бўйича 118 та лойиҳа (240,9 миллиард 
сўмлик), илмий ҳажмдор маҳсулотлар 
ишлаб чиқаришга ихтисослашган янги 
инновацион академик корхоналар таш-
кил этиш бўйича 20 та ОТМда 40 та 
лойи ҳа амалга оширилмоқда.

Бу саъй-ҳаракатларни қўллаб-қув-
ватлаш мақсадида ОТМларда 374 та 
тадқиқот ва ривожланиш лабораторияси 
ҳамда маркази ташкил этилди. Илмий 
тадқиқот натижаларини амалиётга жо-
рий этиш ва тижорийлаштиришга кўмак-
лашиш учун 98 та инновацион стар-
тап акселератор ва инкубатор очилди. 
Бундан ташқари, 84 та ихтисослашган 
янги инновацион (спин офф) корхона 
фаолия ти йўлга қўйилди. Жорий йилда 
илмий фаолиятга оид давлат дастур-
лари дои расида 57 та ОТМда жами  
182 та илмий лойиҳа бажарилмоқда. 
Ушбу илмий тадқиқотларга 99 миллиард 
сўм ажратилган.

Ёшларнинг илм-фанга кириб келиши-
ни қўллаб-қувватлаш катта аҳамиятга 
эга. Бусиз илмдаги авлодлар алмаши-
нувига, тадқиқотчилик занжирини давом 
эттиришга эришиб бўлмайди. Шу маъно-
да, 2021-2023 йилларда мамлакатимиз 
бўйича докторантурага қабул квотаси 
учун 11 минг 248 ўрин ажратилгани да-
дил қадам бўлди. Олий таълимдан ке-
йинги таълим институтларига 10 устувор 
йўналиш (сунъий интеллект, математика, 
физика, кимё, биология, биотехнология, 
тупроқшунослик, геология, қишлоқ хў-
жалиги, энергетика ва электротехника) 

Бу халқлар бошқа жойга кўчган-
да ҳам қизилўнгач саратони билан 
касалланиш юқори даражада сақла-
ниб қолган. Шу сабабли бу генетикага 
боғлиқлиги тўғрисида фикрлар мав-
жуд. Беморларнинг 70 фоизи 55 ёшдан 
катталардир. Бу касалликка аёлларга 
қараганда, эркаклар тўрт баробар кўп 
чалинади.

Қизилўнгач саратони профилак-
тикаси, хасталикни эрта аниқлаш ва 
замонавий даволаш услублари дунё 
миқёсида ҳалигача тўлиқ ишлаб чиқил-
маган. Шу боис, ташхис қўйилгандан 
кейин бир йилда беморларнинг ўлим 
кўрсаткичи энг юқори — 60 фоизлиги-
ча қолмоқда. Аксига олиб, уларнинг 45 
фоизи касалликнинг учинчи-тўртинчи 
босқичида шифо излаб келмоқда. Би-
роқ онколог ва радиологлар бу оғир 
хасталикни даволашга ожиз. Чунки 
қизилўнгач саратони тез ривожланиш 
(бир ойда 2 сантиметр ўсиши кузатила-
ди), катталашиш, лимфа тугуни ва қўш-
ни тўқималарга шиддатли тарқалиш 
хусусиятига эга.

Қорақалпоғистонда яшовчи маҳал-
лий аҳоли орасида қизилўнгач саратони 
билан касалланиш кўрсаткичи ҳар юз 
минг аҳолига 40 нафардан кўп бўлган. 
Шуни эътиборга олиб, касалликни эрта 
аниқлаш ва ўз вақтида даволаш учун 
1972 йили Ўзбекистон ҳукумати махсус 
қарор қабул қилади. Унга мувофиқ, Ну-
кусда Республика онкология ва радио-
логия илмий текшириш институтининг 
Қорақалпоғистон филиали ташкил қи-
линди. Филиалга асосий вазифа сифати-
да “Қизилўнгач саратони” номли махсус 
10 йиллик илмий-амалий дастур ишлаб 
чиқиш топширилди. Шундай қилиб, нима 
сабабдан қизилўнгач саратони қорақал-
поқ популяциясида кўп учрайди, деган 
саволга жавоб излай бошладик. Бу ишни 
бажариш учун репрезентатив ҳудуд этиб 
Мўйноқ тумани, назорат ҳудуди сифати-
да Тахтакўпир тумани белгиланди. Чунки 
1973 йили Мўйноқ туманида қизилўнгач 
саратони касаллиги кўрсаткичи ҳар 100 
минг кишига 111,6 нафарни ташкил қил-
ган бўлса, Тахтакўпир туманида 44,4 на-
фар эди.

Биринчи босқичда қизилўнгач сара-
тони эпидемиологияси ва ривожланиш 
сабабларини кенг миқёсда ўрганиш 
учун касалликнинг шаҳар ва қишлоқ 
аҳолисида учраши, эркак ва аёллар-
нинг хасталаниш кўрсаткичидаги фарқ, 
эндоскопик скрининг юритиш, овқат-
ланишда халқимизга хос хусусиятлар, 
мева-сабзавотларнинг кам истеъмол 
қилиниши, алкоголь ичиш, тамаки ва 
носвой чекиш каби ёмон одатларга ўр-
ганиб қолиш кабиларга доир 76 савол-
дан иборат сўровнома тузиб чиқилди. 
Уни соғ ва бемор аҳоли орасида тарқа-
тиб, тўлдиртириш ва 1980-1990 йил-
ларда натижани кузатиб, таҳлил қилиш 
кўзда тутилган эди.

Изланишлар натижасида бир факт 
онколог олимларни ҳайратда қолдирди: 
эркаклар ва аёллар орасида қизилўн-
гач саратони билан касалланиш қарийб 
тенг — 49 фоизга 51 фоиз эди. Бундай 
кўрсаткич дунёнинг ҳеч бир давлатида 
кузатилмаган. Демак, қизилўнгач сара-
тонини келтириб чиқарувчи салбий са-
баблар эркак ва аёлларга тенг таъсир 
қилмоқда, деган хулосага келдик.

Иккинчи босқичда илм-фаннинг он-
кология соҳасидаги маълумотларига 
асосланиб, қизилўнгач саратони  келиб 
чиқишига организмда А ва С витаминла-
ри етишмаслиги сабаб бўлиши мумкин, 
деган тахминни исботлаш учун Мўйноқ 
туманида яшовчи қарийб 600 кишидаги 
С витамини миқдори аниқланди. Улар-
дан 56 киши соғлом бўлиб, 289 нафари 
қизилўнгач силлиқ қавати яллиғлани-
ши, 83 нафари қизилўнгач саратони ва 
164 бемор бошқа хасталиклар туфайли 
ҳисобда турганлар эди. Текширилган-
лардан 80 фоизининг қони таркибида 
С витамини миқдори меъёрдан 1,5-2 
баробар камлиги, лекин суюқлик билан 
ажралиб чиқиши нормадан 2 баробар 
кўплиги тасдиқланди. Бу ҳолат иқлим-
нинг кўп вақт иссиқ бўлиши, ҳаддан 

бўйича охирги беш йилда жами 4951 та 
квота ажратилди.

Илм-фан соҳасини рақамлаштириш 
борасида ҳам қатор ишлар бажарил-
ди. Жумладан, олий таълимдан кейин-
ги таълим тизими тўлиқ рақамлашти-
рилди. Бунда олий таълимдан кейинги 
таълим институтига эга ташкилотларга 
докторантура, таянч докторантура ва 
стажёр-тадқиқотчилик бўйича давлат 
бюджети ҳисобидан квота ажратиш 
жараёни phd.mininnovation.uz ахборот 
тизими орқали ташкил этилиб, тўлиқ 
электрон шаклга ўтказилди. 2023 йилга 
келиб, мазкур ахборот тизимида 42 та 
вазирлик ва идора, улар тасарруфида-
ги илмий даражали кадрлар тайёрлаш 
институти мавжуд 219 та ОТМ ва илмий 
ташкилотга оид маълумотлар жойлашти-
рилди. Айни пайтда ушбу сайтда 14 минг 
606 нафар изланувчи ҳақида маълумот-
лар жамланган.

Илм-фан ва таълим соҳасидаги тад-
бирлар самарадорлигини янада ошириш, 
жумладан, халқаро илмий-техник ҳам-
корлик кўламини кенгайтиришга қара-
тилган илмий тадбирларнинг юқори ил-
мий-ташкилий даражасини таъминлаш 
ҳамда тадбир иштирокчиларига қўшим-
ча қулайлик яратиш учун anjumanlar.uz  
платформаси ишга туширилди. Бу йил 
халқаро ва республика миқёсидаги қа-
рийб 600 га яқин илмий анжуман, семи-
нар ҳамда илмий-техник тадбир ўткази-
лиши режалаштирилган. 

Олий таълим муассасаларининг ил-
мий ишлари ва инновациялари нати-
жасини баҳолаш платформаси ишлаб 
чиқилмоқда. Мазкур ахборот тизимини 
яратишдан асосий мақсад ОТМларда 
инновацион ва илмий ривожланиш сиё-
сатини амалга оширишдан иборат.

Илм-фан ва таълим интеграциясини 
мустаҳкамлаш мақсадида юртимиздаги 
олий таълим муассасаларида 231 та ил-
мий лаборатория фаолият юритмоқда. 
Уларда автоматика, археология, ахборот 

технологиялари, биология, география, 
геология, геология ва минералогия, гид-
равлика, гидрогеология, енгил саноат, 
ирригация, кимё, кончилик, қишлоқ хўжа-
лиги, қурилиш ва архитектура, материал-
шунослик, машинасозлик, мелиорация, 
металлургия, механика, нанотехнология, 
озиқ-овқат, радиотехника, робототехни-
ка, сейсмология, стандартлаштириш, 
технология ва жараёнлар, тиббиёт, тўқи-
мачилик, фармацевтика ва фармаколо-
гия, физика, физик-кимё, физиология, 
экология, электроника, электротехника, 
энергетика, энергетика ва автоматика 
бўйича тадқиқотлар ўтказилмоқда.

2018-2022 йилларда мазкур лабора-
торияларда 1820 та илмий ускуна мав-
жуд эди. Уларни жиҳозлаш учун давлат 
бюджети ҳамда ҳамкор ва ҳомийлар 
томонидан 1,475 триллион сўм ажра-
тилган. Шунингдек, 7 та илмий-тадқиқот 
лабораториясининг моддий-техник ба-
засини мустаҳкамлаш учун Жаҳон бан-
ки маблағи ҳисобидан умумий қиймати 
11,411 миллион АҚШ долларига тенг 
767 та жиҳоз ва ускуна харид қилинган. 
Жумладан, Ўзбекистон Миллий универ-
ситетида молекуляр ва ҳужайра био-
технологияси, Тошкент тиббиёт акаде-
миясида тиббий-генетик тадқиқотлар, 
Тошкент давлат аграр университетида 
экофизиологик тадқиқотлар, Тошкент 
давлат транспорт университетида ме-
таллшунослик, Тошкент давлат техни-
ка университетида энергия тежамкор 
технологиялар, назорат-ўлчов ва ав-
томатлаштирилган тизимлар, Тошкент 
архитектура-қурилиш университетида 
қурилиш материаллари, Тошкент кимё- 
технология институтида озиқ-овқат маҳ-
сулотлари ва технологиялари илмий 
тадқиқот лабораториялари жиҳозланган.

Халқаро стандарт талабларига мос 
келадиган олий таълим тизимини яра-
тиш бўйича қилинаётган бу каби кенг 
кўламли ишлар ва тармоққа қаратилаёт-
ган эътибор соҳани янги босқичга кўта-
риши кутилмоқда.

зиёд терлаш натижасида А ва С вита-
минлари тер орқали чиқиб кетиши би-
лан боғлиқ, деган фикрга келинди.

Шу билан бирга, қизилўнгач саратон-
олди касалликлари бор 250 бемор қо-
нидаги А витамини миқдори таҳлил қи-
линди. Натижада витаминнинг қондаги 
кўрсаткичи меъёрдан 3,6-5,8 баробар 
камлиги аниқланди. Бу маълумотларга 
асосланиб, қизилўнгач саратони келиб 
чиқишида қонда А ва С витамини етиш-
мовчилиги муҳим роль ўйнайди, деган 
хулосага келдик. Чунки қизилўнгач сил-
лиқ қаватида ҳар 45 кунда тўқима ал-
машинуви содир бўлишида А ва С ви-
тамини ҳамда оқсилларнинг роли жуда 
катта. Инсон организмида шу модда-
лар етарли бўлмаса, тўқима алмаши-
нуви жараёни ўзгариб, силлиқ қаватда 
яллиғланишга мойиллик пайдо бўлади.

Учинчи босқичда аҳоли ўртасида 
13795 эндоскопик (қизилўнгач, ошқо-
зон ва ўн икки бармоқли ичак) скрининг 
ва 642 морфологик текширув ўтказил-
ди. Натижа текширилганларнинг 4275 
нафари, яъни 31 фоизи қизилўнгач 
шиллиқ қаватида хроник эзофагит ва 
лейкоплакия касалликлари борлиги, 
уларнинг 70 фоизида клиник белгилар 
йўқлиги биз, шифокорларни ҳайратда 
қолдирди. Бу беморлар 5-10 йил 
давомида кузатилганда 1 фои-
зининг хасталиги қизилўнгач 
саратонига айлангани, ай-
римларида эса 20 йил-
дан кейин ҳам ўсма 
ривожлангани тас-
диқланди.

Яна бир 
муҳим хуло-
са: қизилўн-
гач саратонига 
дучор бўлган бе-
морларнинг 15 фои-
зида хасталикнинг ав-
лоддан-авлодга ўтиш 
аломати аниқланди. Бундай 
ҳолат дунёнинг ҳеч бир давла-
тида бу даражада учрамаган ва 
аниқланмаган. Муҳим илмий- амалий 
янгиликлар ва таҳлиллар асосида 
 Ўзбекистон ҳукумати қарори билан ре-
презентатив Мўйноқ туманида яшов-
чи 24 минг аҳолининг 6 ёшдан катта 
фарзанд ларига рўйхат билан 250 мг 
С витамини драже сифатида кунига 2 
мартадан ва катта ёшлиларга кунига 
3 мартадан тарқатилди. Бу мураккаб 
амалиёт 7 йил узлуксиз бажарилди 
ҳамда ўрта тиббиёт ходимлари, ўқитув-
чилар, шифокорлар ва филиал ходим-
лари томонидан назорат қилинди.

Эндоскопия асосида ярали эзофаги-
ти ва лейкоплакияси, дисплазияси бор 
ҳамда касалликнинг белгилари яққол 
сезилган беморлар шифохоналарда 
мутахассислар ишлаб чиққан методик 
қўлланма асосида махсус стандартда-
ги дори-дармонлар, комплекс витамин 
ва оқсиллардан фойдаланган муола-
жа қилинди ҳамда яхши  натижаларга 

 эришилди. Бу хасталар мунтазам 
шифокорлар кузатувида бўлди. Эрта 
ташхис қўйилиб, қизилўнгач саратони 
аниқланган беморлар эса Республика 
онкология диспансерига ётқизилди ва 
махсус даволаш амалиёти ўтказилди. 
Тегишли хулосаларга асосланиб, жар-
роҳлик, нур ва кимёвий дорилар билан 
даволаш тавсия этилди ҳамда амалга 
оширилди. Натижа яхши бўлгани са-
бабли беморлар ушбу оғир касаллик-
дан тўлиқ даволаниб, аҳволи енгилла-
шишига ишонч ҳосил қилди.

Кейинги йилларда болалар ва ўсмир-
лар, ҳомиладор аёлларга ҳудудий тиб-
биёт муассасалари томонидан турли 
витаминлар тарқатилмоқда. Мамла-
катда биринчи бўлиб Қорақалпоғистон 
ва Хоразм вилоятидаги мактабларнинг 
бошланғич синф ўқувчиларини бепул 
овқатлантириш тизими жорий этилди. 
Кейтеринг ташкилотлар орқали етказиб 
бериладиган таомнинг табиий витамин 
ва озиқ моддаларга бой, тўғри овқат-
ланиш меъёрларига мувофиқ бўлиши 
зарурлиги Вазирлар Маҳкамасининг 
тегишли қарорида алоҳида мустаҳкам-
ланди. Бу саъй-ҳаракатлар биз юқори-
да қайд этган дармондорилар етиш-
мовчилигини бартараф этишда муҳим 
аҳамият касб этиши шубҳасиз.

Саратонолди барча касалликлар 

орасида ярали эзофагит 23,4 фоизни 
ташкил қилиб, қизилўнгачнинг пастки 
қисмида кўп кузатилади. Унинг сара-
тонга айланиш хавфи бошқа турларга 
нисбатан юқори. Сабаби, силлиқ қават-
даги ярага туз парчаси, саратон чақи-
рувчи айрим оғир металл, пестицидлар 
жойлашиб олади. Бу ҳолат салбий таъ-
сирини 10-15 йил ўтгандан кейин кўрса-
тади. Бунга Оролнинг қуриган тубидан 
учган туз-қум аралаш ҳаводан нафас 
олиш сабабдир. Қайд этиш керакки, сўн-
гги йилларда Президентимиз ташаббуси 
билан Орол денгизининг қуриган тубида 
1,7 миллион гектар майдонда қурғоқ-

чиликка чидамли ўсимликлардан 
иборат яшил ҳудуд барпо этилга-

ни мана шу хавфни сезиларли 
камайтирди. Бироқ эришил-

ган натижа билан кифоя-
ланмоқчи эмасмиз. 

Шу боис, бу саъй- 
ҳарак атларни 
давом эттириш 
учун халқаро 
ҳамжамиятнинг 

қўллаб-қувватла-
ши жуда муҳимлиги 

алоҳида қайд этилди.
Қизилўнгач саратони-

нинг келиб чиқиш сабаблари-
дан бири сув таркиби бузилиши 

билан боғлиқ. 1980-1990 йилларда 
сув таркибини ўрганиш учун дарё, 

қудуқ ва ёпиқ сув ҳавзаларидан 10 
мингдан зиёд намуна олиниб, таҳлил 
қилинди. Натижада ичимлик сув тарки-
бида минераллар 2,5 баробар, хавфли 
оғир металл, пестицидлар, айниқса, 
гексохлоран меъёрдан 1,5 баробар 
юқорилиги аниқланди. Охирги бир неча 
йилда мана шу муаммо ҳам ечим топа-
ётганини кўряпмиз. Оролбўйи аҳолиси-
ни тоза ичимлик сув билан таъминлаш-
га доир салмоқли ишлар бажарилди. 
Бу саъй-ҳаракатлар ҳамон тўхтагани 
йўқ. Президентимизнинг 2022 йил 24 
майдаги “Аҳолининг ичимлик сув таъ-
миноти ва оқова сув хизматлари билан 
таъминланганлик даражасини ошириш 
бўйича қўшимча чора-тадбирлар тўғри-
сида”ги қарорида Қорақалпоғистон 
бўйича ичимлик сув таъминоти оғир ҳо-
латдаги маҳаллаларнинг ичимлик сув 
таъминотини яхшилаш бўйича алоҳида 
кўрсатма мавжуд. Ичимлик сув сифати 
ошиши аҳоли орасида учрайдиган тур-
ли юқумли касалликлар билан бирга, 
қилтомоқ пайдо бўлишининг ҳам олди-
ни олишга хизмат қилади.

Кўп йиллик комплекс профилак-
тик саъй-ҳаракатлар натижасида қи-
зилўнгач саратони билан касалланиш 
кўрсаткичи йилдан-йилга пасаймоқда. 
Масалан, 1973 йили Қорақалпоғистон-
да ҳар 100 минг аҳолига 52,8 нафарни 
ташкил қилган бўлса, 2022 йилга ке-
либ 8,8 нафарга тушди, яъни 6 баро-
бар камайди. Айниқса, Мўйноқ тумани 
аҳолиси орасида қизилўнгач саратони 
билан касалланиш кўрсаткичи кескин 
пасайди. Бу мамлакатимизда соғлиқни 
сақлаш тизимида қилинаётган ишлар, 
кўп йиллик чора-тадбирлар ва дастур-
лар бесамар кетмаётганининг ёрқин 
тасдиғидир.

ИЛм-фАН ВА ТАъЛИм 
ИНТЕГРАцИЯсИ 

мА¥сУЛИ 

Фазилат ҚОДИРОВА,
Инновацион ривожланиш 
агентлиги бошқарма 
бошлиғи

оРОЛ ДАРДИ АРИЯПТИ
бмт бош ассамблеясида янграган 

нутқдан кейинги ўйлар
Мэлс КАБУЛОВ,
Қорақалпоғистон тиббиёт 
институти профессори, 
тиббиёт фанлари доктори,
Қорақалпоғистонда 
хизмат кўрсатган фан 
арбоби

чоп этилди. 10-15 йилда 300 дан ортиқ 
мақола, 5 монография нашр қилинди, 
2 та ихтиро патентланди. Илмий фао-
лиятда эса 1 докторлик ва 3 номзод-
лик диссертацияси ёқланди. Россияда 
чоп этиладиган нуфузли халқаро илмий 
журналда машҳур олимлар,  академик ва 
онколог профессорларнинг филиалимиз 
мутахассислари ўтказган изланиш лар 
эътироф этилган мақоласи чиқди. Энг 
муҳими, Қорақалпоғистоннинг барча 
туманида узумчилик, боғдорчилик ва 
полиз экини етиштириладиган майдон 
ташкил қилинди. Бу орқали аҳоли дас-
турхони витамин ҳамда оқсилга бой 
 мева-сабзавот билан таъминланди.

Дастурда кўрсатилган барча ишлар 
бажарилгани хусусида тегишли юқори 
ташкилотлар ҳамда халқимизга ҳисо-
бот бериб борилди. Қилинган илмий- 
амалий комплекс ишлар ва эришилган 
муҳим натижалар халқаро ва мамлакат 
миқёсидаги илмий-амалий анжуман-
ларда айтилди, журнал ва китобларда 

ХотирА уйғоНсА гЎзАл

Абу Райх,он Беруний таваллудининг 1050 йиллиги

2023 йил 11 октябрь, 210-сон Маърифат6

Ижодкор курсдошлар орасида ким кўп 
китоб ўқиши борасида баҳс-мусобақа 
бўлар эди. Ҳатто пахта терими мавсумида 
Ўктамнинг этагидан Мопассан ҳикоялари, 
Хайриддинникидан Гейне лирикаси, Ни-
зомникидан Беляев романлари тушмас-
ди. Бу ҳам ўзига хос ижодий жараён экан. 
Зеро, кейинчалик Ўктам Усмонов ана шу 
тайёргарлик асосида Мопассан ҳикояла-
рини таржима қилди. У ташкилотчилиги, 
талабчану баҳсталаблиги, дўстлар учун 
жонфидолиги билан бошқаларга ибрат 
эди. Тезкору пухтакорлик ҳам унга хос ху-
сусиятлардан бўлган. 

Тадбирларда Туркия, Озарбайжон, Ҳиндистон, 
Покистон, Афғонистон, Италия, Малайзия, АҚШ, 
Эрон, Қозоғистон, Тожикистон, Россия, Миср каби 
20 га яқин давлатдан келган меҳмонлар ҳамда мам-
лакатимизнинг етакчи профессорлари, зиёлилар ва 
ёш изланувчилар қатнашди.

Республика Маънавият ва маърифат маркази, 
Фанлар академияси, Олий таълим, фан ва инно-
вациялар вазирлиги, Маданият вазирлиги, “Маъри-
фат” тарғиботчилар жамияти, Қорақалпоғистон Рес-
публикаси Вазирлар Кенгаши, Хоразм вилояти ва 
Тошкент шаҳри ҳокимликлари ҳамкорлигида ташкил 
этилган мазкур илмий-амалий анжуман тадбирлари 
қизғин музокараларга бой бўлди. 

Янги илмий мактабларга 
пойдевор яратилмоқда

Халқаро илмий-амалий конференциянинг би-
ринчи куни Қорақалпоғистон Республикасида ўтди. 
Иштирокчилар Беруний туманида улуғ аллома ша-
рафига ўрнатилган ҳайкал пойига гулчамбар қўйди-
лар. Туман Маданият саройида алломанинг илмий 
меросига бағишланган тадбирда қизиқарли маъру-
залар тингланди, спектакль намойиши эса қалблар-
га ўзгача завқ бағишлади. Амфитеатрда қўйилган 
концерт дастури ҳам иштирокчиларда катта таассу-
рот қолдирди.

— Президентимизнинг Беруний таваллудининг 
1050 йиллигини нишонлаш тўғрисидаги қарори улуғ 
аждодимиз илмий-маърифий меросини янада чуқур 
ўрганиш ва кенг тарғиб қилиш йўлида муҳим қадам 
бўлди. Бу эса пировардида, Янги Ўзбекистоннинг 
ирфоний ва руҳий асосларини мустаҳкамлаш, янги 
илмий мактаблар яратиш ва ривожлантиришга хиз-
мат қилади, — деди Республика Маънавият ва маъ-
рифат маркази раҳбари Минҳожиддин Мирзо.

Покистонлик олим Имран Парвез Хон эса кон-
ференция давомида ўз таассуротлари билан ўр-
тоқлашди:

— Мен Қорақалпоғистонга биринчи марота-
ба ташриф буюрдим. Тан олиш керак, конферен-
ция ўтказиш ғояси жуда ажойиб ва мен ташкилий 
ишлардан жуда мамнун бўлдим. Шахсан ўзим Бе-
рунийнинг математика ва картографияга оид илмий 
қарашларини ўрганганман ва конференцияда шу 
йўналишдаги маърузам билан иштирок этяпман. 
Ўйлайманки, бу конференция чет давлатлардан 
келган кўплаб олимлар учун ўзаро фикр алмашиш 
майдони бўлиб хизмат қилади.

Илк мақола
Учинчи курсда ўқиб юрганимда республи-

ка газеталарида бир неча мақолам босил-
ди. Негадир рус тилида ҳам бирор мақолам 
эълон қилинишини жуда-жуда хоҳлар эдим. 
Иттифоқо қўлимга “Ўқитувчи” нашриёти то-
монидан пединститутларнинг ўзбек тили ва 
адабиёти факультети талабалари учун мўл-
жаллаб нашр этилган ўқиш китоби — “Книга 
для чтения” тушиб қолди. Ўқиб чиқсам, матн-
лар таржимасида, қаҳрамонлар, жой номла-
ри ёзилишида ғиж-ғиж хато. Китобни яна бир 
жиддий кўриб чиқдим-да, “Сто ошибок в од-
ной книге” мақоласини ёзиб, Ўктам Усмонов-
га кўрсатдим. Дарсдан кейин у мақолани син-
чиклаб ўқиди, айрим тузатишлар киритиб: 

— Юринг таҳририятга, — деб мени 
“Советский педагог” кўп нусхали газетаси 
 масъул котиби И.Зимон ҳузурига олиб бор-
ди. Мақолани кўрган масъул котиб “Индинга 
келасизлар, мен мақолани кўриб қўяман”, 

деди. Икки кундан кейин борсак, котиб матн-
ни жиддий таҳрирлаб, тайёрлаб қўйибди. 

— Мақолани машинкада хушнавис 
қилиб кўчиртиринг-да, Давлетшинга кўр-
сатинг, — деди менга қараб Зимон. Ўша 
кезлари Ўрта Осиё психологлари сарвари, 
“Советский педагог” муҳаррири Муҳаммад 
Давлетшин ўқув ишлари бўйича проректор 
этиб тайинланган эди. Эртаси куни устоз 
ҳузурига бориб, мақолани кўрсатдим. У 
матнни ўқиб чиқди-ю, кимгадир сим қоқиб:

— Менинг бир шогирдим яхши тақриз 
ёзибди, шуни чиқаришга ёрдам беринг! — 
деганча телефон гўшагини жойига қўятуриб:

— Ҳозир “Правда Востока” газетасининг 
адабиёт ва санъат бўлими мудири Георгий 
Димовга бориб учранг, — деб уқтирди.

Таҳририятга бориб, Димовга йўлиқдим. У 
матн билан танишиб чиққач, мақолани бўлим 
муҳаррири Зокир Куртязировга топширди. 
Натижада дўстимнинг шарофати, устознинг 
меҳрибонлиги туфайли рус тилидаги илк 
мақолам матбуотда эълон қилинди. 

Эътироф
1988 йилнинг куз ойлари эди. Ўзбекис тон 

Фанлар академияси Тил ва адабиёт инс-
титутида адабиётшунослик масалаларига 
бағишланган илмий конференция бўлди. 
Икки маърузачининг мавзулари ғазнавийлар 
даври адабиётининг айрим масалаларига 
доир экан. Улар маърузаларида Султон Маҳ-
мудни “илм-маърифат кушандаси”, “олим 
ва шоирларни хор қилган” қабилида қаттиқ 
танқид қилдилар. Анжуман охирида — муҳо-
камада камина ҳам сўзга чиқиб, айнан мана 
бундай изҳори ақида қилдим:

— Муҳтарам маърузачилар! Қуръонни 
форсийда тафсир этган, саройида 400 дан 
ортиқ олим, шоир, хаттот, наққош, мусаввир-
га иш бериб, маош билан таъминлаган, Нан-
да қўрғони бошлиғининг сулҳ ҳақидаги но-
масига маснавийда жавоб қайтарган султон 
қандай қилиб маънавият ва маърифат душ-
мани бўлади. Фирдавсийнинг “Султон Маҳ-
муд ҳажвияси” уюштирилган, уни Фирдавсий 
ёзган эмас. “Тарихи Яминий”, “Тарихи Бой-
ҳақий” ва бошқа манбаларда Султон Маҳмуд 
илм-фан, бадиий ижод ҳомийси сифатида 
зикр этилган-ку? Нега биринчи манбаларга 
эътибор бермайсизлар?

Ҳеч ким мени қўллаб-қувватламади, 
фикрларимни ҳам рад қилмади. Анжуман 
тугагач, йўлакда кетаётган эдим, биров:

— Ҳамиджон, ҳой Ҳамиджон, — деб 
чақирди. Орқамга қайрилиб қарасам, 
академик Иззат Султон. Чопқиллаб бо-
риб, салом бердим. — Ҳамма гапларин-
гиз тўғри. Лекин бундай фикрни каллада 
олиб юрмай, ёзиб, матбуотда эълон қи-
лиш керак, китобга киритиш лозим. Шу 
давр ҳақида китоб ёзинг, чиқаришга мен 
ёрдам бераман, — деди.

Ўша руҳият билан уйга келиб, “Бирин-
чи Султон” деган бадиий-илмий лавҳа 
ёздим. Эртасига “Совет Ўзбекистони” 

 газетасига олиб бордим. Мақола бўлим 
мудири, атоқли шоир Жуманиёз Жаб-
боровга маъқул тушиб, эълон қилинди. 
Шундан сўнг Хоразмий, Беруний, Фо-
робий, Рудакий, Фирдавсий, Ибн Сино, 
Фаррухий, Унсурий ва бошқа алломалар 
ҳақида илмий-бадиий очерклар ёзиб, ўша 
вақтдаги “Ёш гвардия” нашриётига топ-
ширдим. Китоб 1990 йили “Олис-яқин юл-
дузлар” номи билан 75 минг нусхада чоп 
этилди. Бир нусхани дўстим Ўктам Усмо-
новга ҳадя қилдим. Кунлардан бир кун 
Ўктам “бир келиб кетинг” деб сим қоқди. 
Эртасига Ёзувчилар уюшмасига бориб, 
Ўктамга учрашсам, у мени уюшма  раиси 
Сарвар Азимов ҳузурига олиб кириб:

— Бу киши пединститут доценти, 
курсдошим Ҳамиджон Ҳомидий. Яқинда 
Шарқнинг буюк алломалари ҳақида “Олис-
яқин юлдузлар” деган илмий-бадиий очерк-
лар тўплами чиқди. Садриддин Айнийнинг 
“Етим” романини таржима қилган. Кеча 
ёзувчи Тоҳир Малик келиб бу кишини уюш-
ма аъзолигига қабул қилишни таклиф этди, 
— деди қўлидаги китобни кўрсатиб. 

Раис китобни олиб, варақлаб кўрди-да:
— Яхши, сизни янги китоб билан 

табрик лайман, ҳужжатларини тайёрлайве-
ринглар, — деди.

Натижада мен Тоҳир Малик, Ўктам Усмо-
нов ҳамда Раҳматулла Иноғом тавсияси 
билан Ўзбекистон Ёзувчилар уюшмаси аъзо-
лигига қабул қилиндим. Ўшандан бери дўст-
ларимнинг ишончини оқлаш пайида юраман. 

Ана шундай! Ўта закий, шиддаткор адиб 
ва жамоат арбоби Ўктам Усмонов  дўстлари 
учун фидойи инсон эди. Бундайлар ёруғ 

оламни тарк этсалар ҳам эзгу ишлари, ҳаё-
тий ибрати билан қалбларда яшайверади. 

Вазирлар Маҳкамасининг шу йил 18 
апрелдаги фармойиши билан Ўктам Усмо-
новнинг 85 йиллик юбилейи кенг нишонла-
наётганидан унинг яқинлари қатори биз, 
дўстларнинг ҳам бошимиз кўкка етди. Ай-
ниқса, “Сайланма” асарлари, “Ўктам Усмо-
нов замондошлари хотирасида” китоблари 
тақдимоти, таълим муассасаларида бўла-
диган ижодий учрашувлар, оммавий ахбо-
рот воситаларида ёзувчи ҳаёти ва ижоди-
га доир чиқишлар кўзда тутилгани унинг 
 эътибору эътирофга арзирли баракали 
ижод соҳиби эканидан далолатдир. 

Ҳамиджон ҲОМИДИЙ, 
филология фанлари 
доктори, профессор

Абу Райҳон Берунийнинг илм уммони нечоғ-
лиқ поёнсиз эканини унинг улкан қомусий олим 
сифатида яратган асарлари яққол кўрсатиб туриб-
ди. Фалсафа илми билимдони бир вақтнинг ўзида 
астроном, математик, геолог, географ, биолог, ўлка-
шунос, ўсимликшунос, маъданшунос, тарихчи, ман-
башунос, диншунос, адабиётшунос, жамиятшунос, 
мантиқшунос, илоҳиётчи ва шоир бўлган. Академик 
И.Крачковский сўзи билан айтганда, Берунийнинг 
шуғулланган соҳасини санашдан кўра, шуғулланма-
ган соҳасини санаш осонроқ.

Дунё тан олган ўн олимнинг бири
Анжуманнинг иккинчи кунига Хоразм вилояти мез-

бонлик қилди. Меҳмонлар Маънавият ва маърифат 
маркази биносида мутафаккир ҳаёти ва илмий фао-
лияти ҳақида ҳикоя қилувчи саҳна кўриниши билан 
қарши олинди. Шундан сўнг Абу Райҳон Берунийнинг 
жаҳон цивилизацияси ривожига қўшган ҳиссаси, ал-

лома илмий меросида амалий фанларнинг ўрни каби 
йўналишларда маърузалар тингланди. Хорижлик 
олимларнинг Нуриллабой саройига, очиқ осмон ости-
даги музей — Ичанқалъага, ўз даврида кўплаб олим-
ларни бир нуқтага бирлаштирган, мустақиллик йилла-
рида қайта тикланган Хоразм Маъмун академиясига 
ташрифи таассуротларга бой бўлди. 

Тожикистондан ташриф буюрган мутахассис 
Абдулҳай Комилий: “Берунийнинг илмий меросини 

биз ҳам катта қизиқиш билан ўрганамиз. Анжуман 
доирасида буюк олимга нисбатан ҳурматимиз янада 
ошди. Мезбонлик қилган ўзбек халқига, жумладан, 
хоразмликларга катта раҳмат айтамиз. Ичанқалъага 
уюштирилган саёҳатни эса бир умр унутмасам ке-
рак”, дея ўз муносабатини билдирди. 

Туркиялик профессор Мустафа Демиржининг та-
ассуротлари ҳам ўзига хос:

— Илмий фаолиятим давомида бир неча ўн йил-
лар мобайнида Абу Райҳон Беруний асарларига тез-
тез мурожаат қиламан. Бугун аллома туғилиб-ўсган 
юртга келганимдан бағоят хурсандман. Университет-
да талабалар билан Беруний ўқишларини ташкил 
этамиз, китобларида кўтарилган масалаларни ўрга-
ниб муҳокама қиламиз. Ҳеч иккиланмасдан айтиш 
мумкинки, Абу Райҳон Беруний дунё тан олган ўн 
олимнинг биридир. Унинг мавзуга қараши маълумот 
берувчи, тавсифловчи ва тушунтирувчи — чин маъ-
нода замонавий академик қарашдир. Ҳар бир асари 
фанлар тарихида янги уфқлар очгани бежиз эмас.

Абу Райҳон Берунийнинг илмий ғоя ва тушунча-
лари дунёнинг илмий манзарасини, ўз даврининг 
дунёқарашини ривожлантиришга, бинобарин, бу 
давр фалсафасининг ривожланишига катта таъсир 
кўрсатди. Таниқли фан тарихчиларидан бири Жорж 
Сартон ХI асрнинг биринчи ярмини жаҳон фани та-
раққиётида “Беруний даври”, олимнинг ўзини эса ўз 
даврининг биринчи ақли деб атаган. Ўтказилаётган 
илмий-амалий конференция орқали олимнинг яна-
да буюклиги ўз тасдиғини топди. 

Ҳиндистонлик олим Ашраф Поннчетҳил айтга-
нидек, алломанинг тахаллуси “шаҳар ташқарисида” 
деган маънони берса-да, Абу Райҳон Беруний бугун 
ҳеч бир миллат учун “ташқарида” эмас, унинг даҳо-
си билан ўзбек ҳам, ҳинд ҳам, умуман, бутун дунё, 
барча халқлар фахрланади.

Тошкент “яшилланиб 
бораётган” гўзал шаҳар экан...

Анжуман иштирокчиларини бир нуқтага тўплаган 
навбатдаги манзил Тошкент шаҳри бўлди. Меҳмон-
лар дастлаб “Янги Ўзбекистон” боғида Мустақиллик 
монументига гул қўйдилар. Кун давомида Ўзбекис-
тон Фанлар академияси Абу Райҳон Беруний но-
мидаги Шарқшунослик институтида тарихий қўлёз-
маларни варақладилар, Адиблар хиёбонига саёҳат 
қилди, Алишер Навоий ҳамда Абу Райҳон Беруний 
ҳайкаллари пойига гулчамбар қўйди. Шундан сўнг 
Ўзбекистон Миллий университети олимлари билан 
учрашув ўтказди, Тошкентнинг кўҳна қиёфасини ўзи-
да акс эттирган Ҳазрати Имом мажмуасини томоша 
қилди ҳамда Темурийлар тарихи давлат музейидаги 
“Китаб ал-сайдана фи-т-тибб” китоби тақдимотида 
иштирок этди. Айниқса, Ўзбекистондаги Ислом ци-
вилизацияси марказидаги улкан бунёдкорлик ишла-
ри меҳмонларда ўзгача таассурот қолдирди.

Италиялик тадқиқотчи Массимилиано Боррони 
анжуман тадбирларидан ва Тошкент манзаралари-
дан мамнун эканини қуйидагича баён этди: 

— Анжуман тадбирлари бизга ғоят манзур бўл-
моқда. Тошкент менга жуда ёқди. Дарахтларга тўла 
манзараси, Адиблар хиёбони, маданий ёдгорликла-
ри… Тошкент “яшилланиб бораётган” гўзал шаҳар 
экан. Умуман, ҳаммаси чиройли. Буюк олим Абу 
Райҳон Беруний сабаб шу манзилларга келдик. Ай-
тишим ўринлики, сизларнинг аждодингиз жуда қо-
билиятли ва жуда зеҳнли бўлган. Унинг кўп асрлар 
олдин яратган асарлари бугун ҳам ўз аҳамиятини 
йўқотмаган. Аллома меросини ўрганишга астойдил 
ҳаракат қиляпмиз. Шарқшунослик институтида қа-
димий қўлёзмаларни ўқиб кўрдим, бу жараён мени 
ҳаяжонга солди…

АҚШдан ташриф буюрган профессор Аклес 
 Ненси Мак-Корнак ҳам Тошкент билан боғлиқ таас-
суротларини яшириб ўтирмади:

“Тошкент мени анчадан бери қизиқтирарди. Шу 
сабабли келган кунимдан бошлаб шаҳар табиатини 
ва одамларини кўпроқ кузатишга ҳаракат қилдим. 
Билдимки, бу ердагилар тозаликни жуда яхши кўри-
шади, доим кўчаларни супуришади, зиналарни юви-
шади, гулларга сув қуйишади. Тошкентнинг тарихий 
ёдгорликлари билан танишдим. Таассуротларим 
бир олам”.

Аллома мероси 
турли маданиятларни 

яқинлаштирмоқда
“Hyatt Regency” меҳмонхонасида анжуманнинг 

асосий қисми бўлиб ўтди. ЮНЕСКОнинг Ўзбекис-
тондаги ваколатхонаси раҳбари Сара Ношади он-
лайн табрик йўллаб, буюк мутафаккир Абу Райҳон 
Берунийнинг илмий мероси келажак авлодларни 
ҳам илҳомлантиришда, маданиятларни бир-бирига 
яқинлаштиришда давом этаверсин, дея эзгу тилак 
билдирди.

Конференцияда Эрон Ислом Республикасининг 
Тошкентдаги элчихонаси биринчи маслаҳатчиси 
Масъуд Нилий ҳам иштирок этди. 

— Беруний шахси ва илмий мероси эронликлар 
учун ҳам қадрли, кўплаб форс олимлари унинг 
асарлари бўйича қатор тадқиқотлар олиб борган. 
Тадбирга катта ҳаяжон ва қизиқиш билан етиб кел-
дим. Очиғи, илмий анжумандаги муҳит мени жудаям 
тўлқинлантирди, — деди у жумладан.

Икки шўъба мажлислари қизғин руҳда ўтди. Мам-
лакатимиз ва чет эл олимларининг 40 дан зиёд маъ-
рузаларида Абу Райҳон Беруний илмий меросининг 
турли жиҳатлари ёритиб берилди. Айниқса, хорижлик 
мутахассислар аллома ҳақида тўлқинланиб сўзлаш-
ди. Шубҳасиз, буюк аллома шахси бундай ҳурмат- 
эътибор ва эътирофга муносибдир. Малайзиянинг 
Ҳадҳари Ислом институти профессори Фариза Шам 
таъбири билан айтганда, “Ҳар бир ёш авлод Беруний-
ни ўзи учун ибрат деб билса, унинг инсоний хусусият-
ларига эргашса, унга ўхшашга интилса, ҳаётига янада 
мазмун киради ва катта ишларга қодир бўлади”. 

Тадбир иштирокчиларига махсус сертификат, ан-
жуманнинг маърузалар тўплами, Абу Райҳон Беру-
ний асарларининг кўпжилдлиги ва эсдалик совғалар 
тақдим этилди. Якдиллик билан таъкидланганидек, 
бундай халқаро конференциялар  илмий ривожла-
ниш ва халқаро дўстлик алоқаларини янада мус-
таҳкамлашга хизмат қилади. Ўтган тўрт кунлик 
хулосалардан англаш мумкинки, илмий-амалий 
анжуман олдига қўйилган асосий мақсадларга аъло 
даражада эришилди. Жаҳон берунийшунослиги 
янги тадқиқотлар учун туртки олди.

Сирожиддин РУСТАМОВ,
журналист

мамлакатимизнинг турли ҳудудларида “абу Райҳон беруний илмий меросининг жаҳон 
фани ривожидаги ўрни” мавзусида халқаро илмий-амалий конференциялар бўлиб ўтди. 
Жумладан, беруний тумани, нукус, Урганч, хива ҳамда тошкент шаҳарларида олимлар 
ва тадқиқотчилар дунё илм-фани эътирофидаги қатор мавзуларда фикр алмашди. 

шиддаткор д´ст ±диўтган асрнинг олтмишинчи 
йилларида низомий 
номидаги тошкент давлат 
педагогика институти 
(ҳозирги университет) 
ўзбек тили ва адабиёти 
факультетида таҳсил 
олаётган ёшлар орасида 
хайриддин салоҳ, Юсуф 
шомансур, низом комил, 
турсунбой йўлдош, 
ҳабиб карим, абдурайим 
отаметов, ўктам Усмонов 
билими ва теран бадиий 
нигоҳи билан алоҳида 
ажралиб турарди. олий 
даргоҳдаги “чашма” 
тўгарагини замон алломаси 
мақсуд шайхзода ва 
ёш шоир ўткир Рашид 
бошқариб, ёшларга оталарча 
ғамхўрлик қиларди. ҳатто 
мақсуд муаллимнинг Юсуф, 
хайриддин ва абдурайимга 
“оқ йўл” тилаб, туркум 
шеърларини газеталарда 
оммалаштиргани, дастлабки 
китобларига сўзбоши ёзгани 
гувоҳи бўлганман. 

ГАЗеТАДАГИ МАТеРИАллАРНИ лОТИН ёЗУВИГА 
АСОСлАНГАН ЎЗБеК АлИфБОСИДА ЎҚИШ УчУН 

МАЗКУР QR-kodНИ СКАНеР ҚИлИНГ.

ўта закий, шиддаткор 
адиб ва жамоат 
арбоби ўктам 
Усмонов дўстлари 
учун фидойи инсон 
эди. бундайлар ёруғ 
оламни тарк этсалар 
ҳам эзгу ишлари, 
ҳаётий ибрати 
билан қалбларда 
яшайверади. 

¤з ДАВРИНИНГ
биринчи а³ли


